
شلېدلى امېل

افضل شوق

له اړخه
دپَښتو ادبي ملګري سهېلي پښتونخوا

حقوق محفوظ
ع كي  دَ افضل شوق په نامه ٨٨-١٩٨٧تر عنوان دلاندي په كال " شلېدلى امېل"  دَ ، چي شعري مجموعهدا 

 ع كې په ٨  - ٢٠٠٧بريښنائي جلد چې په كال  شوې وه او اوس يې دويم  هروخپپه لومړي ځل كي ماركيټ 
زامنو عزيزيارخان، اولس يارخان، حكمتيار خان، قام يار خان او لوُر شاعر دَ همه حق يې دَ .. ليكه كېږي  

-په نامه محفوظ  ساتل كېږي ) سكاني هديل( هديل برېښنا افضل خان 

…ه بابدَ كتاب پ

شلېدلى امېلكتاب
افضل شوقشاعر
دَ پښتو ادبي ملګري سهېلي پښتونخوا له اړخه

 ع٨٨  – ١٩٨٧)لومړى چاپ( دَ چاپ كال 
يونائيټډ پرنټرز ـ كوئټه    دَ چاپ ځاى
 كاپۍ١٠٠٠     شمېر

شهزاد اوركزئ ـ كوئټه    خطاط  دَ اول جلد
قاميار خان او حكمتيار خان  كمپوزنګ دَ بريښنائي جلد

   كوئټه-كليم خان  ټائټلونه
 كوئټه-محمد حسېن عكسونه

 امريكائي ډالر١٢/افغانۍ٢٠٠/  كالداري پاكستانۍ ١۵٠)                                                            آن لائن(    -بيهه 

دَ كتاب تر لاسه كولودرك
 يونيورسټي بكُ اېجنسي خېبر بازار پېښور-
 صحاف نشرياتي موسئسه كاسي روډ كوئټه-
 عظيم پبليشرز سوئيكارنو چوك پېښور-
 دانش كتابتون ډهكي  قيصه خوانۍ پېښور-
 پښتو اكېډمي بكُ سټال ، پېښور يونيورسټۍ-

 ګوشه ادب جناخ روډ كوئټه-       

....انتساب دَ كتاب 
))دَ پخواني چاپ ( ( ـ ـ ـ 

په نامه دَ هغې جذبې ، چې ژبه په پښتو وئيلو، سترګې په
–پښتو لوستلو او قلم په پښتو ليكلو پارَوي



          َپه نامه دَ خپل محترم اسُتاد پروفېسر ربنواز مايل، چې د
او ارُدو ادب په اړه دَ لفظونو په لوبه كې دَ فكرونو دَ يو     پښتو 

 –نامتو لوبغاړي په حېث پېژندګلوي لري 

 
 ))دَ اوسني بريښائى چاپ ((              ـ ـ ـ  

 
          په نامه دَ خپل وجود دَ هغه نيمي خوا، چې زه يې په زميني

سفرونو باندي په نيمي نړۍ كي او دَ ويښو سترګو دخَوبونو   
يالورَو فكري جهانونو كې تر دې دمه نه يوازې كړَولى يم        په خ

بلكې اوس خو مې لا دَ ځان سره دَ لا محدودو آسمانونو په        
لور دَ بوتللو دپاره دَ تكميل په غرض په داسې زينو هم             
خېږوي لګيا ده ، چې بيرته ورباندي راكُوزېدل په ممكناتو          

     -كې نه راځي 

 
     تنه نه ده خو زما دَ ځينو       په نامه دَ هغه چا، چې پښ

پښتوكتابونو دَ چاپَولو سره سره يې زما دَ پښتني شعري         
ټوئيسټ آف    (افكارو په انګلسۍ كې ژباړل شوې كتاب       

په نړۍ كې دَ  خپرَولو دَ پاره دَ الې بولنګ سره تر             ) فېټس
  هو ـ ـ ـ زما اشاره دلته     –خپله وسه كومك هم شامل كړى دى      

ي ډاكټر وهيبه سكاني افضل په لور      زما دَ ګرانې كور ودان
ده، چې زما دَ ژوند دَ اصل روح  او خوږې لوركۍ هديل      

  -مثالي مور هم ده ) سكاني هديل( بريښنا افضل خان 

 ـــــــ  افضل شوق         

 څه خو به وايم
 

وخ    افضل شوق خپله شعري مجموعه چاپ كوي او ولې به يې نه چاپ كوي چې  اوس په شعر وئيلو كې پ        
 او برسېره پر دې، دَ ځان دَ انفراديت دَ مشُخص كولو په كار، دَ ملګرو نه كه زيات اخته    –كاره يادېدى شي 

 ...  دَ ده هسې شعرونه آخر څه ته اوچته غاړه غزَوي  –نه دى نو كم هم نه دى 

 



 مازي دَ يار دَ  موسولو   په  نيت

 ټوكه په ځان كول څه ټوكه نه ده

 ـــــــــــــــ

 دَ زړه په لورې  هره تلونكې لاره

 ازغي ازغي ده سر تر پايه څله؟

 ـــــــــــــــ

 لمحه  لمحه مې له وسواسه دَ مرګ

 ځي او راځي زړه ته دَ ډار اندېښنې

 ـــــــــــــــ

 يو احساس دَ ژوند دى شوقه چې ما وژني

 بل    مرګي    ژوندى   ساتلى يم  په وار وار

 ـــــــــــــــ

 
رنګ ګوا دَ ده په اړه دَ فكري اثباتيت رنګ دى چې كه هم دغه يې رنګ او ګرځېدو ، نو دَ ده په لوى شاعر   دا 

  په اصل كې شعر وئينه يو عجب فن دى ، چې په يوه وخت دَ فكر     -جوړېدو كې به هيڅ شك نه شي پاتې 
  په دې كې كه يو څه     -چوُڼ هم پوخ والى هم غواړي ، دَ جذبې نرماي او تودش هم او دَ ټكو مناسب او ښكلى     

  دَ مثال په طور صرف دَ       -كم شي نو خبره پوره يا په زړه پورى او يا دَ واړو زمانو غږ لرونكي نه ښكاري           
 –ماضي ذكر هم كلُيت موندلى شي كه چرته دغه پورته اسباب په كې برابر وي 

 
 ياد     ماضي   عذاب   هى   يارو

 چهين لې مجُهسې حافظه مېرا

 
هن نو وئيل مې دا چې ــــــــ دَ افضل      .... اوس زما دَ خيال دَ تصديق دپاره شايد چې نور بحث ضروري نه وي  

شوق پر دغه حقيقت نظر دى او چې تظر يې پوره وي نو مخكې ذكر شوي شعرونه ترې په آسانه خپل وجود   
   -ې مجموعه كې شته مومي ، ګنې دائى هم دَ تېر بېر ښكار شي او هسې شيان هم يقيناً په د

 
  دلته دَ ده كړاؤ، فكري وحدت او دَ  –افضل شوق زما په نزد دَ نظم او په نظم كې هم دَ مختصر نظم شاعر دى   

 –موضوع تفصيل زيات پرله پورى ليده شي ــــــــــ دَ مثال په طور دوه نظمونه وړاندي كوم 

 

  ""پيسې ""
 

 دَ سهار له لمر ختو

 دَ ماښام تر خورېدو

 ټول اقدار دَ ژوندانه



 وركړه راكړه ، بد او ښه

 ګوا هر څه او تقاضې

 نن سبا ښكاري پيسې

 ـــــــــــــــ

 

 ""پېژندګلوي ""
 

 خبر نه يم 

 چې زه څوك يم  ؟

 دَ چا خپل يم ؟

 پرېدي څوك دي ؟

 بس فقط دومره پوهېږم

 چې ساه اخلم

 كاڼى نه يم

 وينم ، اورم 

 بوُټى نه يم

 ې ژبې خو په ژبه ، زه ب

 دَ بې حسه بُت په شان يم 

 زه انسان يم

 هو، انسان يم 

 ـــــــــــــــ

 
لكه ما چې اووئيل چې دائى دَ مختصر نظم شاعر دى  نو په دې اړه پورتني دوه نظمونه په اختصار كې              

 دَ   " او  " تفس "نظم  هم  دغسې دَ ده   –تفصيل هم ښاي او دَ ده دَ فكر په تجربې كې  ــــــــــــ دَ تجربې بيان هم          
 – او ځينې نور نظمونه پوره نظمونه يادېدى شي "ضمير ژغ

 
دا يو عجبه حقيقت دى چې دَ نظم ويونكي شاعر به دَ شعريت خوا اكثره دَ ده په نظر كې نه وي او يا به يې             

يا لاس وركوي      دَ دې سبب له نورو اسبابو نه علاوه دا هم دى چې نظم وَ فكر ته زيات  دَ ملګرت           -كمزوره وي
 او دَ  –غزل هم ليكي  ..   ځكه نظم ګو شاعر اكثره نظم ويونكى يواځې نه پاتې كېږي     -او غزل وَ جذبې ته 

  په افضل شوق كې دا څه قدرتي غوندي مجبوري ده چې  څه كم څه زيات               -شعريت هغه خوا دلته پوره كړي     
نه دَ اختصار دَ صفت له كبله دَ ده په  وس كې ځان    دَ دې باوجود كه دَ ده نظمو  -كم چرته نا چرته پاتې كېږي   

 –په ډېرو ځايو كې ښاي نو دا به يې زيار هم ګڼو او كمال هم 

 



  نظم ويونكى شاعر دَ غزل ويونكي په مقابله كې په دې اړه فوقيت لري چې  –افضل شوق موضوعات لري  
دَ مثال په طور غزل دَ حُسن له لطافت        –هغه كه هر څو مخته تګ  اوغواړي نوچوكاټ نه له سره نه شي وتى           

 كائنات يې    –او دَ عشق له سرخمۍ نه دېخوا آخوا څومره تلى شي ، دَ معاملې يو پوهاند ښه بوهېږي   
 لاكن نظم كمپيوټر هم موضوع ګرځولى  –موضوع دى خو لطيف او خواږه اړخونه به يې تر بحث لاندي وي 

نظم شاعر مفكر او تر حد دَ پاسه دَ يو شي نفسيات بين  ضرور    ګوا  دَ  –شي ، كه جزُيات يې سم بيان شي  
يوه نوي اډاڼه  او يو نوې ښار عمارت       . وي ، ګنې تفضيل ته معامله څنګه وتى شي ؟ او بيا هر نظم نوې بيان    

ګڼلى كېدى ) Fertile(  ځكه تر كلُيو لاندې نه شي راتلى او پدې اړه دَ نظم ويونكي ذهن زياته زرخېز  -كوي 
 – شي

 
  ذهن به يې كه پوره فكري نه    -لكه پورته چې ما اووئيل ، افضل شوق دَ نظم وئينې ملكه زياته لري     ... هن 

وي نو له څلورو نه درې برخې خو به ضرور وي او كه داسې نه واى نو دا كار دَ بېكارۍ به يې ولې په سر         
 – خپلې كړي )نظم ( پرېږدي او نوي سانچې ) دَ غزل( اخيستو چې مروجې سانچې 

 
ما لكه اول چې اووئيل چې ښه ښه نظمونه يې شته او زما له ده سره نيږدې تعلق هم دا راته په ګوته كړي ده   

دَ كار شاعر به اوګرځي او پښتو ادب به له موضوعاتو نه ډك او              . ....  چې كه دائى نظم ته پوره متوجه شي نو     
  –په موضوعاتو به موړ شى 

 
يم چې دَ عبدالغني مبارز او عبدالسلام جوهر نه يې راواخلې تر محمود اياز او سهېل       په آخر كې به دا اووا 

يو داسې شاعر دى چې      )  چې دَ تېرو لسو دولسو كالو نه شاعري كوي     ( جعفر خټك پورې ، دَ دغه كهول      
ته يې سم   دَ دغه كهول الميه دا ده چې شا   -خپله څېره هم لري او خپل انفراديت په قائمه ولو كې بوخت هم   

دستي دَ سيد خېرمحمدعارف، ابوالخېرځلاند، ګل شاه خوستي، سعيدګوهر، عبدالكريم بريالى،  
عمرګل عسكر او سرور سودائي كهول ولاړ دى او څه وروسته مقدس خان معصوم، صاحبزاده حميداالله ،         

 دي چې كه دوئ خپل   زه او نور يُو ـــــــــــ دا ټول ګوا دَ دغې صدۍ دَ دويمې پنځوسمې بعد تحريكونه     
تشخصُ په نوي فكر او نوي موضوع نه په كې اولري نو دَ روايت تسلسل به يو خوا ختم شي او دَ نوي      

 –موضوعاتو راتګ به بل خوا 

 
زه په يو څو ټكو كې ګوا دَ افضل شوق په اړه خپله دا وينا دغسې تمام ته رسوَلى شم چې دائ دي غزل او             

 كه هسې مه واى نو ما به اول دَ ده دَ غزل –رته په دواړو كې اُمېندونه لرم نظم دواړه ليكي ولې چې زه و
چې دائ   ) دَ پورته شعريت هم درلولو په خيال      (  لاكن نظم ته دي دومره توجه وركړي      –شعرونه نه وركول  

 دَ غزل  په       اقبال غزلونه دَ نظم په ژبه اووئيل ، دائ دي نظمونه      -زمونږ دَ ادب لمنه په موضوعاتو ډكه كړي      
 په موجوده حال دَ ده دا مجموعه نوې هم ده او زړه         –  دا به دَ ده دَ شعريت حرف هم پوره كړي         –ژبه اوواي   

 ....راكښونكې هم چې نظمونه په كې جدا رنګ لري او غزلونه هم څه هسې رنګ 

 
 تنده به وژني ما تر څو دَ آرزوګانو په دشت



  بلنه دَ ژوندراكوې    ماته !!   كله   به   بخته

 
 ژوند لكه لوُخړه ،  زما وَ سترګو ته

 ټول څېزونه هيڅ كړي په ګړځنه لار

 
 ناپوهه  نه  ده ، خو دَ نوي پېغلتوب  دلاَسه

 نه پوهه وي په مينه ځان او نه سړى ګڼي ما

 

  مايلپروفېسر رب نواز ـــــــــــــــــــــــــــــــــــــــــــــــــــــــــــــــــــــــ  

 
 
 

 دَ كتاب لومړى فلېپ
 

  په خصوصي توګه په نوي كهول او په نوى   -افضل شوق زمونږ دَ سيمې يو نامتو زلُمى او مخوَر شاعر دى  
ادبي دنُيا كې ځان له يو داسې لوړ مقام لري چې دَ دوئ نوم دَ نوي كهول  دَ لومړي قطار په ليكوالانو كې په   

خپل انداز، خپل اُسلوب او خپل يو فكر لري  ــــــ او دائ  دَخپل ليك او          دائ يو  -وياړ اخيستل كېداى شي  
او مخته  ..   دَ فكر ژورتيا او دَ خپل چاپېرچل دَ مسائلو كتنه    -انداز له كبله  په جوت ډؤل پېژندل كېږي   

 –راويستل دَ افضل شوق دَ شاعرۍ غوره خصوصيت دى 

 
ي لاكن افضل شوق په دې دواړو ميدانونو كې دَ خپل فكز   په شاعرۍ كې نظم او غزل جلا جلا ميدانونه د

 څخه دا څرګندېږي چې نظم دَ ده دَ خوښې   " شلېدلى امېل "  لاكن دَ ده دې مجموعې  -آس برابر زغلولى دى 
  په لنډ نظم كې په    -ميدان دى او هيله ده چې په آئنده څو كالونو كې به دائ ځانته ډېر لوړ مقام پيدا كړي          

ګه افضل شوق چې څومره په قدرت خپل مافى الضمير څرګندولى شي ، هغه ډېر كم شاعران  خصوصي تو
  –كولى شي 

 
هم دا رنګه زه هيله كوم چې دَ افضل شوق دَ شاعرۍ دا مجموعه به په پشتو ادب كې دَ وياړ وړ زياتوب     

  –وګرځي او په درنه سترګه به ورته وكتلى شي 

 

  سرور سودائي                                                                           ـــــــــــــــــــــــــــــــــــــــــــــــــــــــــــــــــ                                

                                                                                                                                                                             ٣/٢/١٩٨٨                                                
 

 دَ كتاب دويم فلېپ  



 
افضل شوق په حقله په څو كرښو كې دَ خپلې رائيې اظهار، كه اووايم چې نه صرف ګران دى بلكې ناممكن            

  هغه كه نظم ليكي او كه     -ې افضل شوق زموږ دَ نوې قبيلې  ځوان او ډېر ښه شاعر دى        ولې چ-هم دى  
  او كله كله خو زه دَ هغه په شاعرۍ ګې ډېره بې ساختګي محسوسوم  او زما په نزد             -دواړه ښه ليكي    ..  غزل  

پېچيدګيانو شاعري     په خالي الفاظو او دَ فن په     -په شاعرۍ كې تر ټولو لوى كمال هم دغه بې ساختګي ده        
  هغه   -  او ښه شاعر كله هم دا پابندياني نه قبلوي           -، شاعري خو وي  خو شايد چې دومره اثر په كې نه وي       

لكه شوق چې  .. خو دَ زړه خبره كوي او هغه خبره كه په  ځان پسخوند وهل وي  هم، نو ځان ترې نه ژغوري    
 واي 

 
 مازې  دَ يار دَ  موسولو په نيت 

 ځان كول څه ټوكه نه ده ټوكه په 

 
افضل شوق په حقله زه كم از كم هيځ پېشن ګوئي نه شم كولى، ولې چې  پېشن ګوئي خو به هغه خلګ كوي  

  زه پخپله اوس دا وئيل غواړم چې  په   -چې په دا فن ډېر ښه پوهېږي او دَ دغه فن په پېچيدګيانو پوهېږي    
  -ډېر ښه دى او مخ كې خو به هغه نور هم ډېر څه كوي .  .دا لږ عمر كې  افضل شوق چې څومره كار كړى دى 

 –نو بايد چې په دې لږ عمر كې دَ افضل شوق وَ دې كار ته په درنه سترګه اوګورو 

 

  سهېل جعفرـــــــــــــــــــــــــــــــــــــــــ                                                                                                 ــــــــــــــــــــــــــــــــ

                                                                                                                                                                        ٣/٢/١٩٨٨ 

 
 ....نو وَ به وايم 

 
ځكه چې زما دَ ويدې نصيبې     ....  چې تكه سپينه ورځ به وه ، خو په ما باندې توره شپه     ....   په زړه دي     ښه مې

  لاكن دَ خوب وَ پستې -تورو زلُفو به  دَ ګڼې وريځې په چم له ما څخه دَ رُوڼ لمر ژېړې وړانګې ژغورلې  
است له مودو راهسې دَ هغې دَ ويښېدو په       غېږې ته به په دې نه ورتلم چې زه دَ خپلې نصيبې دَ كټ وَ سر ته ن          

  ولې چې ما غوښتل ،   -انتظار وم ـــــــــ  ما وئيل داسې نه ، چې دلته زه ويده شم او هلته نصيبه را ويښه شى  
چې څنګه يې سترګې دَ خوبه رُوڼې شي نو زه به ورته خپله خالي لمن نيسم او دا به يې دَ سكون په پيرزؤينو           

ه له دې به يې زه په سترګو كې دَ مرُاد هغه چينه لټوم چې دَ امكان په لاره زما رسېده ورته               وروست-راډكوي   
 –بېخي ګران .... ګران ؤ 

 
ولې چې ما په يو داسې كور كې سترګې غړَولي وې چې دَ زړَې كنډوالې غوندي به يې دېوالونو خپل تېر       

 په هغه كور كې دَ اوسېدونكو لوږه او خلاسولو په   هېر وختونه ژړَول ، دَ كوټو دروازو به دَ تړلو په وخت 
  لا چې يادېدلو خوبه كور، لاكن ؤ به په مثال دَ يو -وخت دَ هغوئ دَ ځواني مرګو تلوسو دَ وٍير ترانې ژغولَې 



خو دَ باران له څاڅكو، دَ تيارو       ...  قفس ، چې دَ بندېځونو ګړدكې خو به يې په اوسېدونكو راجارباسلي وې        
  –ه او دَ ژمې او دوبې له تودو سړو بادونو به يې نه شولو ژغورلى له يرغل

 
كه ما دَ خپلوانو او خواخوُږو مخته خپلې فطري تقاضې تر سره رسوَلو دپاره دَ حالاتو دَ دېبانو             ....  نو ځكه  

ه خپلي  ما ب... . هو ..... سره غېږ نه شوله ايستلى نو پټ په پټه خو مي نو سر دَ دېوالونو سره وهلى شو    
محرومياني ژړَولې او څنګه چې به وخت مخ په وړاندي تېرېدلو ، نو زه به  دَ خپلو ګمُاني اوښكو په سېلاؤ            

  او لا،  كله چې به دَ سمندر په اوبو ورګډ شوم ، نو يو -كې ـــــ دَ غمونو دَ يوغټ او ژورَ سمندر په لور بهېدم  
يوه حوصله ...    دغه لاس ، لاس نه ؤ    - وچې په خوا وركښ كړم     لاس به زما په لورې راوغَزېدو او زه به يې دَ    

وه، يو همت ؤ ـــــــــــ حتى چې پښتو وه ، چې په ما كې يې دَ ژوند دَ تېرَولو او دَ حالاتو سره دَ جنګېدلو يوه  
 –تكړه جذبه پيدا كړه 

 
هغسې دَ حالاتو په مات كټ ويده بيا نو څه ؤ چې زه دَ رښتيا وَ نړۍ ته راستون شوم او نصيبه مې .... بس 

دا كست مي وكړو چې زه به هغه ټول نيمګړي ارمانونه پوره كوم چې ما ړومبى په نصيبې      ..... پرېښوله 
           -  اوس به يويو دَ تدبير په تار كې پئيم او دَ هغې دَ كټ په پښې به يې راټالوم -باندي پوره كول  غوښتو

 
پئيلو، نو هلته  مې سم دستي نصيبه په كټ كې له خوبه جګه راكښېنسته او ما  دلته چې ما څنګه امېل وَ 

هم دَ كټ دَ پښې په ځاى  دَ خپلو تدبيرونو هغه امېل دَ نصيبې په غاړه كې واچولواو دَ يو فاتح په حېث ورته               
ه ځاى زما دَ تدبيرونو امېل دَ   په ډېر وياړ وَ موسېدم ــــــــــــــــ  خو نصيبې راته دَ منني دَ يو دوؤ تورو وئيلو پ  

لاس په جټكه  وشَلولو او په  سينې پوري يې داسې په ټينګه وَ نيولم چې دَ ژوندون په اړه ليدل شوي ټول           
چې ما به دَ وركو     .. له بده مرغه مې دَ مرُاد هغه چينه بيا هم وَ نه ليده        . ..   خو -خوبونه يې رارښتيا كړو    

ګوا دَ وخت ترټلي او لمر سېځلي هر انسان  دَ تندي دَ ماتولو           ... . م اوس هم       او لا ، چې يې غواړ   -غوښته 
            - هم ځكه خو زه په فطرت هغه پاته شوم څنګه چې ړوُمبى وم -چينه  

 
 ټهافضل شوق ـ  كوئ                                                                          ــــــــــــــــــ  

 
 ــــــــــــــــــــــــــــــــــــــــــــــــــ

 دَ غزل برخه 
 ــــــــــــــــــــــــــــــــــــــــــــــــــ

 
 ) نعتيه غزل( 



 

 اوبېده     غواړمه......  تږې    اروا   يم   

 تا  ته   دَ  ژوند  چينې  در تله   غواړمه

 
 اځېفقط   مې  ته   زړه ته  بيا ځې او ر

 مقصد چې  زه    دَ    ژوندانه    غواړمه

 
 يخ   شي   لفظونه   زما  دَ  ژبې  په   سر

 ستا  په   بابت    چې    ژغېده   غواړمه

 
 خوښَوم   ځان    هم     وچه     پاڼه   لاكن

 زه ستا په  پښو كې   رغړېده   غواړمه

 
 ټولې كړه زُ لفي زما له سترګو دَ شپې

 ويښېده     غواړمه!!  ره ځلنده        لم

 
 !راكړه    په    ګوُتو خپله    لار   اشنايه 

 منزل    ته  زه   شوق    رسېده    غواړمه

 ـــــــــــــــ

 
 )غزل(
 

 لاخو دَ  باد  مسته  څپه  يې  ،  چې  په  لاس   نه راځې

 لا خو  جل   نه  يې  ،  فرښته  يې  چې په لاس نه راځې

 
 تا په وار باندې تورسپي څټلىلاخومې بخت دى س

 لا خو بيا  ته  زما  نصيبه  يې ، چې  په  لاس  نه راځې

 
 لا خو   چړُتو   دَ   سباؤن    يم    زه   اخيستى    په      سر

 لا خو بيا ته تېره  لمحه يې  ، چې  په  لاس  نه   راځې

 
 لا خو ځنګېږم  شپه  او  ورځ  ستا  دَ يادو  په ټال كې

 دَ شعر هغه مصرعه يې چې  په  لاس  نه  راځېلا خو 

 
 لا خو   زه    ړوند   يم   ،   سترګې هسې ټپوم  درپسې

 لا خو بيا ته خيالي وړانګه يې چې په  لاس  نه راځې

 



 لا خو زه  خپله  په  قفس  كې  دَ  خپل شوق  قيدي  يم

 لا خو  بيا  ته  په  ځان  غره  يې  چې  په  لاس  نه راځې

 ــــــــــــــــ

 
 )غزل(
 

  دا  دَ  مينې   لېونتوب   دى   ،   كه   جنون   دى   نه   پوهېږم

 زما دَ ويښو سترګو خوب دى ،كه ژوندون دى  نه پوهېږم

 
 پاڼه     پاڼه    غوړېده    كړم  ،   چې      ښكلاؤ     تخنوي     ما

    پوهېږمدا    اثر   دَ   زلُميتوب   دى  ،  كه  افسون  دى   نه 

 
 څه   سوب   دى   چې  تاوېږم  دَ   لمبې   غوندې   له    جوشه

 زړه زَما  يو  سوَى چوب  دى ، كه  مجنون   دى  نه  پوهېږم

 
 يو سېځل  په  اور   دَ   مينې ،  بلې خوا پسخوند  او   ظلم

 دا  عجبه  شان زياتوب   دى ،  كه  قانون   دى   نه  پوهېږم

 
 ه ما سرې وي  خُداى  خبر  چې  مُدام  ولېدَ يار سترګې پ

 دا يې خوىُ دَ ماشومتوب دى كه هسكون دى نه پوهېږم

 
 !تر  سهاره  په  سرو  اوښكو   ټوله    شپه    رُوڼوَل    شوقه 

 له   سكونه    ياغي توب   دى  ، كه    مرګون   نه     پوهېږم

  ـــــــــــــــ

 
 )غزل(
 

  ګودر   يم  ،  نو هم  ښه  يمچې    پلمه  ستا   دَ  

 كه   په   ژوند   ژېړ   مازيګر  يم ، نو هم ښه يم

 
 چې  بې  تا  نه   رښتيا    كېږي    په    سهار   لا

 كه دَ خوب هغه  منظر  يم   ،   نو   هم   ښه   يم

 
 چې مړَې مې كچكولۍ سترګې په ديد وي

 مكه   دي   بيا   ملنګ   دَ   در يم ، نوهم ښه ي
 

 چې   په   سر   دَ   يار   له   خپله   پخلا   بخته



 كه    ټول    عمر   مرَور   يم  ،   نو هم   ښه     يم

 
 چې زه شوق  لا  دَ   زړګي    په  حېثيت   ستا

 كه   بندي   ستا   دَ   ځيګر   يم ، نو هم ښه يم

 ـــــــــــــــ

 
 )غزل(
 

 ونو باندېزه    دي    مزل     كوم    په   پل

 ته مې  ږدې پښې  په  ارمانونو باندې

 
 زه دي له لمره په خپل سيوري ژغورم

 ته     كړَوې     ما     په     اورونو   باندې

 
 زه       دي     په      لپو      اوبوَمه       تنده

 ته   وژنې    ما      په     سرابونو   باندې

 
 نومزه   دي   په   مينه   احساسات  تخ

 ته مې ږدې مالګې په زخمونوباندې

 
 زه په تا خورمه دَ زړه غوښې په شوق

 ته   كوې     يهَ    په   وصالونو    باندې

 ـــــــــــــــ

 
 )غزل(
 

 څوني دروغ شوله رښتيا دَ ژوند لا

 چې باوري نه شوه يوساه دَ ژوند لا

 
 ته دَ لمر سيال او زه دَ شپې علامت

  رڼا  دَ  ژوند لاتيارې   وركېږي  په  

 
 كه     وَ څيښمه      سمندر   په      لپو

 پاته   به   تږې  وي  اروا  دَ    ژوند  لا

 
 دَ زړه  ويښتل په  بڼو نه  دى  عجب

 پلمه دَ وٍير ښكاري ښكلادَ ژوند لا



 
 دَ مرګ له فرښتې څه ګيله!   شوقه 

 وايم چې بد دى نيت په تا دَ ژوند لا

 ـــــــــــــــ

 
 )غزل(
 

 تور په  تندي  تپَل څه  ټوكه   نه  ده

 دَ چا په نوم  كېدل څه  ټوكه   نه  ده

 
 په  زيژو  كاڼو  دَ حسرت  تر چينې

 دَ  لڅو  پښو  مزل  څه   ټوكه  نه  ده

 
 مازې  دَ يا ر  دَ  موسوَلو په   نيت

 ټوكه په ځان  كول  څه  ټوكه  نه  ده

 
 كنپښتو  وئيل   خو  دي  آسانه  لا

 پښتو  ته  ملا  تړل  څه  ټوكه  نه ده

 
 !يوازې زړه په  بدل  چاته    شوقه

 سر په ورغوې ږدل څه ټوكه نه ده

 ـــــــــــــــ

 
 )غزل(
 

 څوك   چې  دَ   ځان    ګڼمه   زه   هغه   پرېدى   ګڼي ما

 پسخوند   وهي   را باندې   تل   او    لېونى   ګڼي  ما

 
 ه  يار  غم  او  نه  سخترې  دَ  ژوندنه   مې    ربلېږي  پ

 كه   څه    هم   داى   دَ  لارې    يو   تېره   ازغى  ګڼي ما

 
 ناپوهه    نه  ده   ،   خو   دَ    نوې    پېغلتوب   دَ  لاسه

 نه   پوهه وي   په   مينه   ځان   او   نه   سړى   ګڼي   ما

 
 كڼه    غوندې   دهزه يې دَ  زړه   ورَ  ټكوم  ،   خو   دا   

 نه اوري زما  دَ  مينې  ژغ  او   هم    ګونګى   ګڼي   ما

 



 مينه   مې   ټوكه    سنجوَي  ،   پوهېږم   نه    چې    ولې

 لا   خو    به   وي    خپله    وړه    او    لا   كوچنى  ګڼي ما

 
 !په ځان كې ورك دى هر سړى او ځان ځاني ده شوقه

 سپارمه  زه ، څوك  به   زړګى ګڼي ماچا ته  به  ژوند  

 ـــــــــــــــ

 
 )غزل(
 

 څنګه   به  لنډ  شي  په   ستړيا   دا   دَ   عمرونو   مزل

 په      ستړي     لار    دَ     ستړو ستړو  ساعتونو   مزل

 
 دلته     ژوندون   هم    بې   قراره   دَ    قرار    په   لټون

 ه   كوي    په   سرو اورونو  مزلسم    له    انسان    سر

 
 اوس خومې خپل خوشمړى رُوح هم دَ الوت په تمه

 دَ  مرګ  وَ   خوا ته    لنډَوي   دَ    دې    عمرونو   مزل

 
 په    منډو   ترنډو   به    تر  څو    داسې  كوم  په هيله

 دَ  آرزوګانو    په      دې     دشت     دَ    اُميدونو   مزل

 
 ورو شپو كې مې دَ غم ځوانې سرتورې  تيارېپه ت

 دَ    سپين   سهار   په   لور  كوي   دَ  تورتمونو   مزل

 
 تږى   ته    تر  څو  په   تږو  لارو!!  دلته     به   شوقه 

 وَ        هرې     تندې     ته     كوې    دَ     سرابونو     مزل

 ـــــــــــــــ

 
 ) غزل(
 

  وخت  چيچلى  يم  په  وار واريو ، غاښو دَ 

 بل ،   نصيب  خپل  كړَولى  يم   په    وار  وار

 
 غرسنۍ  يې.. يو ، خو ته لورُ  يې  دَ غرونو 

 بل ،  پښتو   درته   تړلَى   يم   په    وار      وار

 
 يو ،  خو  ستا  مينې  ويده   كړمه   په   ويښه



 ار واربل ، دي    خوب   را پاسوَلى  يم   په  و

 
 يو  ،    اڼلَى   دَ    رنجو   په    نيت    هم    تا   يم

 بل  ،  دي   خپله   خاك   ګڼلى   يم  په وار وار

 
 يو   ،   مې    ته     برخه    ګڼلې     دَ    وجود  يې

 بل ،  له    ځانه   در  وتلى    يم   په       وار   وار

 
 ژنييو، وسواس دَ ژوند دى شوقه چې ما و

 بل ،  مرګي   ژوندى   ساتلى  يم  په  وار  وار

 ـــــــــــــــ

 
 )غزل(
 

 زه  چې   په  تا باندې  شيدا يمه ، لا  نور څه غواړې

 ستا په وجود كې چې فنا يمه، لا   نور  څه   غواړې

 
 يو   دي   دَ   مينې   په   لوظونو   يم     ولاړ   لكه    غر

  يمه    ،    لا   نور   څه   غواړېبل  دي  لاليه  په  رضا 

 
 ما  خو  هر  څه    درباندې   وَ  بائيلل   په  مينه   مينه

 زياته   خو  ستا  په   نامه  پايمه ،  لا نور څه غواړې

 
 غم دي اشنا كه خوشحاليانې نه پرېږدي وڅَنګ ته

 زه  چې  سوب   ستا  دَ خندا يمه ، لا  نور څه غواړې

 
 ه   لاس   تړلى   ستا  په   مينه   كې   ننلكه  مجرم    ز

 ويښته   ويښته ګوره  رسوا يمه، لا نور څه غواړې

 
 د َ ږلۍ  غوندې  هم  كاڼي په ما!   اوري   كه  شوقه

 زه چې  ملهم  ستا دَ شفا يمه ،  لا  نور   څه    غواړې

 ـــــــــــــــ

 
 )غزل(
 

 نه     دَ   ښارچېرې   دَ   چا    غريبي  ،   چېرې   رسمو

 چېرې   ستړيا   ستوماني  ،  چېرې   خنډونه   دَ  لار



 
 ورك  به   له   يو   بله   كړي   ،  دغه   تيارې  ما  او تا

 چېرې   دَ   غلا   اشنائي   ،   چېرې    وختونه   دَ  څار

 
 څنګه   به  نه   وي   مانده   مينه   په   تول  دَ    خلوص

   بې  وسي   ،   چېرې   ظلمونه  دَ  يارچېرې   دا   زما 

 
 ښكاري     دغه    يو      تپوس....  دَ   ژوندانه  فلسفه   

 چېرې خندا خوشحالي   ،    چېرې    چرُتونه    دَ    ډار

 
 شوقه زړه كښونكى سپرلى ليدل په ويښه هم خوب

 چېرې     ښكلا     كاغدي     ،     چېرې   ګلونه   دَ   هار

 ــــــــــــــــ

 
 )غزل(
 

 زړه مې  وَ  سپړي  زخمونه ، چې   دَ  شپې تيارې خورې  شي

 مړه مې هم شي حسرتونه، چې  دَ   شپې  تيارې  خورې   شي

 
 تلوسې مې لكه  ستورې  ،   وړاندې  زما  سترګو  ته    ټولې

 واغوندي سپين كفنونه، چې  دَ   شپې   تيارې   خورې   شي

 
 سړي    په      برخه     ،     په    سوب   دَ   يار   ناترسهدَ    مئين    

 وي سلُګى، وٍير او آهونه، چې دَ  شپې   تيارې   خورې   شي

 
 څوك په اوښكو،ځوك په مينه،څوك دَخپل وجود په وينه

 بل  كړي هر څوك  څراغونه ، چې دَ شپې  تيارې خورې شي

 
  يُو سي     ټولې    آرزوګانېځان    سره      مې      رڼاګانې    ،   

 پاته  شو زه  او  غمونه ،  چې   دَ   شپې   تيارې  خورې    شي

 
 څه  دي  شوقه  په سكون كې ، رنګ، رڼا او په ژوندون كې

 تت  كړي  هرڅه  تورتمونه ،چې  دَ شپې  تيارې  خورې  شي

 ــــــــــــــــ

 
 )غزل(
 



 كه   ژوندى  ومه  هم ، پښتو به كوم

   مړكېدمه  هم   ،   پښتو  به   كومكه

 
 مازې   يوه   پلا   دَ   بڅركې  غوندې

 كه برېښېدمه  هم  ،   پښتو   به  كوم

 
 قسم په خداى چې دپَښتون په نامه

 كه     ګارېدمه  هم   ،  پښتو  به  كوم

 
 دَ   باد   وَ   مخې   ته    دَ   خلې په چم

 ومكه   رغړېدمه  هم  ،   پښتو  به  ك

 
 !تر سيورې لاندې دَ اورونو شوقه

 كه  اوسېدمه هم  ،  پښتو  په  كوم

 ـــــــــــــــ

 
 )غزل(
 

 شوُنډي   دَ   حالاتو   كله    نه   شي  موسولَى   څوك

 غم دژَوند فطرت دى، فطرت نه شي بدلولى څوك

 
 سترګې  خو  مئينې  شي  ناڅاپه  په   يو  چا  ،  ګنې

 ه  اور  ته  نه شي غورځولى څوكځان   دَ  خپله  لاس

 
 پلو  غوندې   به    پاته   شي  سړى سړى تر شا په لار

 ژوند  دَ   تمنا      تر   منزل    نه     شي    رسوَلى   څوك

 
 نن   دَ  تورو    اوسپنو   او   كاڼو    په    قدرونو    كې

 ونډې  له هيچا  دَ  خلوص   نه   شي  خپلولى    څوك

 
 ځان  دي  فنا كړه  په وجود كې زما  وېرېږه مهخپل  

 بې له  مرګه   رُوح   له    تنه   نه    شي   بېلولى   څوك

 
 دَ سكون چينې!  ته   خوار  به   تر څو   لټوې   شوقه 

 زړه خو هغه دشت دى چې يې نه  شي  اوبولى څوك

 ـــــــــــــــ

 



 )غزل(
 

  په يره كېټولې سرې سكروټې مړې شوې دَ ساړه اور

 پاته   نه  شو تود  خلوص  زياته  دَ  مينې  په جذبه  كې

 
 مازې    ،   يو      بل   خطا باسو     دَ   دروغو    په   خبرو

 ګنې   غله   يُو   موږ   له  اصله   دَ رښتيا په معامله كې

 
 !زما له سترګو كه عكسونه بيرته وران هم كړې لاليه

  وي  زما  دَ  زړه  په  جزيره  كېستا يادونه  به  ژوندي 

 
 !كه شهيد هم شوم په مينه كې دَ يار په  سر  يهَ  خلګو

 زما دَ ګور سنخته به ښكاري ژوندى ياد په اديره كې

 
 په   څه   دَ   كاڼې كرښه؟!  ته   ګڼې  خپله    ښكلا   ياره

 داسې  ډېر  ګلان   وچ  شوې  دي  دَ منې په   غرمه كې

 
  دَ غمونو  ما  ته  بېلې  بېلې   ګونڅې!ښكاري شوقه

 هر ساعت  دَ  ګونڅلكې   زندګۍ   په   دې   څېر ه كې

 ـــــــــــــــ

 
 )غزل(
 

 دَ  خوشحاله  ژوند په  تمه  كله  چېرې كله چېرې

 مړَى  بخت  په  اوږو وړمه  كله  چېرې كله چېرې

 
 دَ خپل تږو حسرتونو  دَ  يو  ګوټ  تسكين دپَاره

 ه  لاس  كې   ګرځومه  كله چېرې كله چېرېزړه  پ

 
 دَيوګل وَ نندارې ته په سپېره  ويجاړه دشت كې

 مړاؤې   سترګې  غړَومه   كله  چېرې  كله    چېرې

 
 زه  هم ځانته  شنه لوُخړه يم   په څير دَ محروميانو

 په   سر  خاورې  بادَومه   كله   چېرې   كله   چېرې

 
 اڼه  ،  دَ  سيلۍ  دَ  مخې پاڼهزه  يو  پاڼه  ،  وچه  پ

 ځان دَ مرګ له پښو  ساتمه كله  چېرې كله چېرې



 
 !دَ بې كوره ژوند دَ لاسه په تودو غرموكې شوقه

 ځانته      سيورى  لټومه    كله  چېرې  كله   چېرې

 ـــــــــــــــ

 
 )غزل(
 

 دوې لمحې مې هم  بې  غمه  نه پرېږدي تنده او لوږه

 سې   پسې    تل    زغلوي   تنده  او لوږهما  په  ځان  پ

 
 لا مې كاڼى په وجود كړه! لا مې  مړ كړه لويه خدايه 

 چې   نه    دغه   زندګي  وي  او  نه    وي  تنده  او   لوږه

 
 دَ ناترسه وخت  څاپېړې  زما  په   مخ   لګي  او  ژاړم

 خود به ژاړم، چې مې اوښكې ماتوي  تنده  او  لوږه

 
 كورلرم،نه كلى،نه مې بل ښكاره مسكن شتهنه خو 

 لور په لور مې په دې ژوند كې ګرځوي تنده او لوږه

 
 په   هر ګام ، په  هره  لاره ،  دَ  انسان په برخه  وي  تل

 ژړاګانې     او   غمونه    ،    محرومي   تنده    او   لوږه 

 
 راشه شوقه چې په ګډه هغه ژوند ما او تا خپل كړو

 ش  په  يوه  حال وي  ،  نه  لري تنده او لوږهچې  همې

 ــــــــــــــ

 
 )غزل(
 

 لكه   هوا ،  په    سرُت   ګلُېږې   راته

 وينم  دي  نه   خو  محسوسېږې راته

 
 ويلې  شوم  زه  ماښام ته ستا دَ زلُفو

 ته   لا    په   لمر حسُن  كوكېږې  راته

 
 پام دي غلط  په  شاعرۍ كړم څنګه

 ه   خداى   ډېره  يادېږې  راته قسم  پ

 



 كله رانجه هم شه په سترګوكې  زما

 تر څو  به زړه زړه كې كوُټېږې راته؟

 
 هرې    څېرې   ته   شوقه  ګورم  ځكه

 چې په هر چا كې ته ښكارېږې  راته

 ــــــــــــــ

 
 )غزل(
 

 وينم  له   ځان    سره    سره     زه     همېشه     ملګرې

  خپله  سايه ،   دَ  شپې   تياره  ملګرېدَ  ورځې دا

 
 لا  خو  بد بخته   يمه   زه ، لا به يم سوړ په خلوص

 چې   نه   لرم  خوا خوږُى  يار،  نه يو خوږه ملګرې

 
 په هيله هيله  دَ  سپرلي  مې  ټولې  پېغلې  لمحې

 دَ  وچو  پاڼو په  شان  شوې   له  باد  سره   ملګرې

 
 هم  هغه ، خو  نن  دَ  مينې په څيرزه هم  هغه ،  ته  

 هغه   ملګرې!      نه   شولو  پاته   زه   او   ته    ياره 

 
 چرته چې ځم ،سره سره مې وي دَ سيورې په شان

 دَ  ژوند  احساس  او  دَ  مرګي يو وسوسه ملګرې

 
 ! كه څه هم ښكارم  بې اشنا ،  يوازې  نه  يم شوقه

 ان     يو   اندېښنه    ملګرېلرمه   زه   هم      په   جه

 ــــــــــــــ

 
 )غزل(

 
 چرته جهان،چرته  دَخوار اندېښنې

 يو دَ ماښام ، بل  دَ  سهار اندېښنې

 
 واي    وَ   ماته   ښه  راغلى  په  خندا

 دَ   ژوندانه    په   هره   لار   اندېښنې

 
 چېرې  به  ځغلي دا انسان له  ژونده



  اندېښنېپرتې دي لورپه لورامبار

 
 سړى   سړى  نن  ژړَوي  په سل ډؤل

 يكې   يوازې   دَ  روزګار اندېښنې

 
 لمحه لمحه مې له وسواسه دَ مرګ

 ځي او راځي زړه ته دَ ډار اندېښنې

 
 دَ تللي  دړد دَ بيا   راتګ   په    هيله

 لوبوَي  شوق   دَ  انتظار    اندېښنې

 ــــــــــــــ

 
 )غزل(
 

 زه  ګالم  خوږمنې څړيكې!  خدايه تر  څو به  لويه  

 دَ سرو سرو  پرُهرونو  او  دَ   غم   خوږمنې  څړيكې

 
 ساړه    ساړه   آهونه    او   سلُګى   مې  دي  په  برخه

 كه ويښ يم كه ويده يم،تل زغمم خوږمنې څړيكې

 
 ځګېروى لرم له دړده دوې شېبې مې آرام  نه   شته

 وږمنې   څړيكېپه ما كې   مسلسل  كوي  ماتم  خ

 
 زه   هم   دَ  ژوند  دَ  لاسه   په   وجود  لكه   يو    زخم

 په   خوږو  كې  راګېر يم ، لوبَوم  خوږمنې څړيكې

 
 دَ مينې  له  ړومبۍ  ورځې  په  تاؤ  دَ  خپلو   ساهو

 تر   اوسه  لا   دَ   زړه     ټكورَوم    خوږمنې   څړيكې

 
 ځايه  دَ زړه  غوښېلا څه دي كه  يې وَ چاؤدي سل 

 په برخه  دي  دَ  شوق  هغسې  هم  خوږمنې څړيكې

 ــــــــــــــ

 
 )غزل(
 

 غم    به  تر   څو   درَوي  غرونه   وايه؟ 

 وايه؟! زما   او   ستا   تر منځ سكونه



 
 چپ  له   ستړياؤ   او   له  لوږو    تندو

 وايه؟! په تا كې نورڅه  دي ژوندونه

 
  مې   مرئيى  كړه  جنۍراشه په مينه  

 غلا  كوې  څله   زما  خوبونه ،  وايه؟

 
 زه  يمه   شل  په  پښو  او  ته  غرسنۍ

 څه  به  مو  يو  شي  قسمتونه ، وايه؟

 
 په   مورنۍ  ژبه   كه   شولې  ګونګى

 وايه؟! شمله دي څوك مني پښتونه

 
 ترڅو به شوق وي وچه  پاڼه  غوندې

 رونه   وايه؟څه   شول    بها!   نصيبه

 ــــــــــــــ

 
 )غزل(
 

 ستا  په  څېره   دَ   زلُفو   لوېږي   سيورې

 كه  ماځيګر شو ،  چې خورېږي سيورې

 
 بېلتون   دَ يار  نه   دى   عجب   په  ماښام

 له   سرُته   هم    په   شپه  بېلېږي  سيورې

 
 په   پښو   كې   ستا ږدمه زړګى له خياله

   خوا ته    ټولېږي   سيورېكه       دېوالو  

 
 چې لمر دى اور، نو به په مځكې هم خود

 سم   له   انسان    سره   سوځېږي   سيورې

 
 !شپه  كه  هر څو  وېرَوي  سترګې   شوقه

 رڼا    ته     بيا   هم     نه   تم كېږي   سيورې

 ــــــــــــــ

 
 )غزل(
 



 رهلمده  لمده  غوندې  په  اوښكو يوه سپينه  څې

 ګړۍ   ګړۍ    مخته    راځي   دَ چا  غمګينه   څېره

 
 مينه خوپرېږده، اقرار پرېږده،چې په ترڅ كتوهم

 خوله    خوله   شي   دَ   اشنا   يخه    واؤرينه    څېره

 
 ما  دي   په غلو سترګو  كې  غلا دَ مينې وَ  نيوله

 پټه چې  تا  كړه  په  پلؤ   له   ما   سپوږمينه   څېره

 
 كله  سپوږمۍ ، كله دَ لمر، كله دَ ستورو په  نوم

 لمانځم  په مينه  دَ   ښائيسته   يار  نازنينه   څېره

 
 ښكاري  اوس هم راته هغئ لا دَ ګمُان په   سترګو

 دَ بُت په  شان هغه ګونګۍ غوندې  حسينه  څېره

 
 شوق   هم   اكثره   په   خوبو كې   منتظره   دَ    ځان

 كو كې لمده  دَ چا  مسكينه     څېرهويني په  اوښ

 ــــــــــــــ

 
 )غزل(
 

 اَوړې تر ټاك  له   خپله    ګائيه  څله ؟

 جامې   څيرې   په   ما   اشنايه    څله؟

 
 هلته  په   سترګو   كې   ګائېږې   راته

 دلته  په  ژبه ګونګ   شې   وايه  څله؟

 
 كه نصيب  نه  واى  دَ  ماڼيانو ملنګ

 ه څيرې واى سل ځايه څله؟كېږدۍ ب

 
 دَ   زړه   په     لورې   هره   تلونكې  لاره

 ازغي   ازغي   ده    سر   تر  پايه   څله؟

 
 لوې  لمنې   كه    ډكېږي   په   خواست

 څله؟! منګول دَ شوق خالي ده خدايه

 ــــــــــــــ

 



 )غزل(
 

 ته مې رُوح ، ته  مې  زړګى ، ته   مې  بڼه

 انه  ، ځانته  ما   نيږدې     ګڼهله  خپله  ځ

 
 څه  به  وكړي  ،   دَ    غماز   درانه   ژغونه

 كه  زموږ  مينه    شي  په  غوږ  ور ته  كڼه

 
 ورځې  شپې   زما!  دَ وصال په تمه ياره

 دَ     فراق    په    مېچن     دومره     مه     اڼه

 
 خپلو اوښكوغوندې ما سترګو ككو نه

   په     چاڼ    له     دړده    مه      چڼهدَ    بڼو   

 
 دَ  وجود په  وچ  چمن   شنېزه   نه   غواړم

 دَ   زړه   ګل   مې   وَ سپڼه!   بس   سپرليه

 
 !تورې شپې كه رُوڼوَل غواړې اې شوقه

 تر سپوږمۍ  هم  دَ دړد  اوښكه  وي  رڼه

 ــــــــــــــ

 
 )غزل(
 

       تورسرې       تلوسېزړې   كړلې    حالاتو    زما  

 هغه        له          خپله           بخته      مرَورېَ   تلوسې

 
 دَ وخت په  ستړو  لارو ،  په   هر  ګام  ، هره   شېبه

 نُوكان         وهي       ډُوبرېږي       سرببرې    تلوسې

 
 همېش مې سترګو وړاندې دَ ټپي مارغه په شان

  ټپرَېږي       پرې        وزرې       تلوسېبې وسه          

 
 نه ځان سپاري وَ مرګ ته او نه  توان  لري   دَ  تګ

 پرتې   مې   ګور په  غاړه دي سپين سرې  تلوسې

 
 كله  چې   يرغل     دَ    محروميانو   په    ما      وشَي

 هم ماتې   مې   په    ملا    شي     زورَورې    تلوسې



 
 ه  تل دَ  زړه    په    خلاسو     دربچو  كېوينم  شوق

 دَ  وخت   وَ   ښو      لمحو    ته    منتظرې      تلوسې

 ــــــــــــــ

 
 )غزل(
 

 چې   زما    په   وينو  پرېمنځې  منګولې

 بيا به وَ بل ته  نه   كړې    سرې   منګولې

 
 ستا دَ څېرې ښائيست څه كم دى چې لا

 ل     ته      اچوې     منګولېدَ    بوُډۍ      ټا

 
 ګوره چې زما په غم  ،  غمجنه     نه   شې

 ګنې     په    ځان     به      لګوې      منګولې

 
 ستا    دَ    نصيب    كرښې    له  ما ژغېږي

 له    چا   او    چا    به      پټُوې     منګولې ؟

 
 زړه   كه   دي   شوق  ته  ټالۍ  نه  وهي نو

 ه    په   مخ  له    شرمه    ږدې    منګولېڅل

 ــــــــــــــ

 
 )غزل(
 

 كوڅه   كوڅه   دَ  ژوندون   سپېره  پرته  ده څونې

 لمحه  لمحه  دَ سكون  په  وٍير  اخته    ده    څونې

 
 دَ   نوې    ژوند    په  لانجو او دَ  خلوص په    زوال

     ده        څونېڅېره   څېره   دَ   پرون    نن    غمزده 

 
 مينه  رښتيا  ده  اشنا   ،   رښتيا      پټُېږي     كله ؟

 قيصه قيصه  دَ مجنون ، ګوره  ښكاره  ده  څونې

 
 نه شته ريښتونى خلوص،  ښكاري يوازې غرض

 جذبه   جذبه    دَ    تړون  ،  په  خوند ترخه ده څونې

 



 دَ ورځې شپې تر وصال، شوقه په لار كې دَ عشق

 ېبه   شېبه  دَ  بېلتون  ،   په  كچ  اوږده  ده  څونېش

 ــــــــــــــ

 
 )غزل(
 

 نخښې  په  لاره  ستا  دَ  پښو  غواړمه

 خيالي     اشنا    تا   له   موُدو   غواړمه

 
 مځكه  بې  تا   را ته  سور اور  ده ځكه

 لاره      آسمان        ته     دَ   ختو  غواړمه

 
  شومه له   ځانه  زه   همزياته خو ورك  

 لا به ستا سترګې څو تر    څو   غواړمه

 
 په ويښو سترګو ستا ليدل لكه خوب

 ورك  دي  دَ  خيال  په  جزيرو  غواړمه

 
 وځَم  دوه  لاسه  چې   دَ  ژوند  له  ښاره

 خود  به     مسكن    په   اديرو  غواړمه

 
 !راشه چې خپل شو،له پرېدئيو شوقه

 دركړم  ، خو پښتو غواړمهپښتو  به   

 ــــــــــــــ

 
 )غزل(
 

 كله   چې   ژوند  عبث  دَ  مرګ   يو    وسوسه      وګڼم

 نو   خپل   وجود   هم   په    ژوندي  ځان    اديره  وګڼم

 
 بيرته    راغبرګه  شي  زما  چيغه له  هر  لورې  دَ   غره

 ڼمدا خپل احساس چې دَ ژوندون په تول   مانده  وګ

 
 اور  اور  بدن  هم  په   دې  خيال  شي  يخه  واؤره  زما

 چې كله    ځان    دَ     لمر     لالي      سړه      سايه     وګڼم

 
 دَ سترګو وړاندې راته تت شي څركېدونكى لمر هم



 چې   نصيبه    دَ    ژوندانه    په    ورځ      ويده        وګڼم

  
 ښكه اوښكه شم په وجودزړګى  مې  وغَواړي چې او

 چې   ستا   خيالي  ماڼۍ   هم    كنډواله   وګڼم! شوقه

 ــــــــــــــ

 
 )غزل(
 

 نه   رسي   سر ته   يو   منزل       يوازې

 ګران دى دَ ژوند  په  لاره تلل يوازې

 
 لايې په ګور كې ، لا دَ كور په غولې

 اور دى سوراور دى اوسېدل يوازې

 
 دَ مرګ علامېيو وسوسې دي، بل 

 دى    زنكدن       شپه   تېرَول   يوازې

 
 كه اوسېده كړم په جهان كې،نو څه؟

 بې  تا    خپل   ځان   ګڼمه     تل يوازې

 
 په كوُبۍ ځان  خو هيڅ امكان نه لري

 دَ  غم  په سېند  كې ژوند كول يوازې

 
 فقط! له ځانه لاس  وينځل دى شوقه

 وازېبڅركې    غوندې   غورځېدل   ي

 ــــــــــــــ

 
 )غزل(
 

 نه  مې پرېږدي  سيلۍ  بادونه  دَ سپرلي په غېږ كې

 پاڼه   وجود   رغړم   زه   خوار   دَ   زندګي په غېږ كې

 
 چا خو له   خوبه   ولاړ   ولَيد دَ   خپل   خوښې   محل

 او لا دَ چا  كيږدۍ كړه  څيرې ، بې وسي په غېږ كې

 
  هيله    هيله   زما   ماشومه   مينهدَ   پېغلتوب     په    

 مړه  په  ارمان   شوه  له  موُدو دَ محرومي په غېږ كې



 
 كله     خو  ته   هم  غړَوه    سترګې    سهار   په    سپېدو

 توره    شپه    تا   كړَوي    په    غېږ   كې!  ترڅو به بخته

 
 رودَ  هجر  شپې  ستا  دي  قسم  وي  په  دې  خپلو  تيا

  خوب ته مې پرېږده،چې ما يار ته ورَ ولي په غېږ كې

 
 اُمېدونه   هم   وَ  هغه     كور      ته!     وَ   سپاره   شوقه 

 چېرې چې مرګ  ستا  آرزوګانې  ويدَوي  په  غېږ كې

 ــــــــــــــ

 
 )غزل(
 

 له تا مې ژوند ،  له  تا   مرګى دى

 بې  تا  مې    كور   هم   كوركَى دى

 
 تمه   له   چا    دَ     خپلوۍ   څنګه ؟

 ما ته  لا  خپل  وجود  پرېدى   دى

 
 هرې   قفس    غوندې   سينې  كې

 تندې     نيولى     يو       زړګى   دى

 
 لا....  دَ  يوه  كور  په   غولې     هم   

 څوك سكنى، څوك  مېرنى  دى

 
 هسې    دي      سترګو    كې    تلمه

 ړه  مې ستا مرئيى دىګنې  خو  ز

 
 په  لاس  كوې  ،  كه   ماتوېَ    يې

 شوق  دَ شيشې نازك بنګړى دى

 ــــــــــــــ

 
 )غزل (
 

 نه كړي   ثمر دا بې  ثمره  شينكۍ  ونه   دَ   ژوند

 تش په  اُميد پاي هر څېز ،  هره غوښتنه دَ ژوند

 



 مه غواړه فرار، ته په كوګل كې ښه يې!  زړګيه

  تا دغه پيرزؤ  شي، پيرزؤينه دَ ژونددَ بخت په 

 
 تنده به  وژني ما  تر  څو   دَ  آرزوګانو  په  دشت

 راكوې    ما ته   بلنه     دَ      ژوند!   كله  به   بخته

 
 دَ بخت  په  دې  يو  څو  ګلرنګه  دقيقو  څه  باور

 يادېږي   لار  هغسې   هم   درسته  ازغنه  دَ  ژوند

 
 م چې كوم كوم پرُهار به زه ګنډمهاريان په  دې ي

 ښكاري  سل    ځايه  راته  څيرې  دا لمنه  دَ ژوند

 
 دَ  اوښكو ډيوې!  مه بلوَه  په  خپل  مزار  شوقه

 څوك به دَ ګورله مړي څه كوي پوُښتنه دَ ژوند؟

 ــــــــــــــ

 
 )غزل(
 

 خداى  دي  را  وَباسه  په   فال   دَ    مينې

  كښېږدم خال دَ مينېچې  په  تندي   دي

 
 دلته  خو  سترګې    مېلمستياوي  كوي

 هلته په زړه  كې  دى   ډُو كال      دَ  مينې

 
 ازغو   په      څوُكو      دَ    مزل     له    جوره

 سترګې   هم   ژاړي  لا  په  خيال   دَ مينې

 
 دَ       نفرتونو        په     دې    سرو    اورونو

 رېږي    كال  په  كال    دَ    مينېخونُې   تو

 
 ستا   دَ   خيالونو   په     ويدې    نړۍ   كې

 شپه او ورځ ځانګي شوق په ټال دَ مينې

 ــــــــــــــ

 
 )غزل(
 

 لرمه    دَ       ځيګر    په    نغريَ    كې     سره    سكروټه



 كروټهتوده    او       تړكېدلې       دَ     زړګي     وړه    س

 
 !يو ځل مې لا نصيب كړه  په  ساړه  ژوند كې خالقه

 هغه  رنګه   سور  اور ،  هغسې  تاؤ ، هغه سكروټه

 
 تر   اوسه   مې    لوګېږي   لا   دَ   زړه  په پستو غوښو

 هغه   دَ    پخوانۍ    مينې       يوه         يوه       سكروټه

 
  يره    شې    له غرورهيو  ورځ    به    په    وجود   خپله  

 څه   پروا   ده   ،    كه  نن  يې  توده  سكروټه!      لاليه

 
 لمدې سترګې به ستا څوك په دُسمال پاكوي شوقه

 هر څاڅكى دي دَ  اوښكو  دى  په  شان لكه سكروټه

 ــــــــــــــ

 
 )غزل(
 

 تږي   اروا    يمه    دَ     ژوند  ،    ما  كې  اوسېږي تنده

 مره چې زړه اوبه م  كوم  ،   دومره   زياتېږي  تندهڅو

 
 ته په تريخ ځان دونې خوږ  ولې يې!  خارمړې ژونده

 خداى دي ميرات كړه،چې په تا هم  نه  ماتېږي  تنده

 
 څنګه   به    زما    تلوسې    رَسي     دَ   مرُاد   چينې    ته

  تندهنه شته په ما كې توان   دَ   تګ ،  په  ما غمېږي 

 
 مه  ځغلوه   دَ  ژوند  په  دشت     دَ      اُمېدونو   اسپې

 ستړى به  ځان   كړې   په   سفر  ،   سفر  يادېږي   تنده

 
 تږي      آرزو    يم    دَ    خلوص  ،   لكه  سپېڅلې  مينه

 دَ      چا   په    مينه    مې    دَ   مينې    نه   ماتېږي    تنده

 ــــــــــــــ
 
 )غزل(
 

 كله   دي    نه   وي   دَ   جسمونو  تړون

 كه   دائمي   وي   زموږ  دَ زړونو تړون



 
 تر   څو   به   زړونو   له   اوږې   راكوي

 په سپين كاغذ دَ   شنو  لفظونو تړون

 
 مرګى  به   څنګه   ما      او    تا   بېلويَ

 لرُو  تر   منځ   چې    دَ    رُوحونو   تړون

 
    سر   لوړۍ   او   دَ   انا  په   غال   كېدَ

 وَ خوړ  نفرت   زموږ  دَ  كلونو       تړون

 
 !سپور كه دَ باد په اوږو شې هم شوقه

 نه   رښتيا  كېږي    دَ   خيالونو      تړون

 ــــــــــــــ

 
 )غزل(
 

 زه  دَ  لېونتوب  وَ   انتها  ته      رسېده    غواړم

 ې  وَ صحرا    ته رسېده  غواړمځكه  خو  دَ مين

 
 مازې   په   دروغو  دَ      دروغې تسلۍ په نيت

 څومره لېونى يم چې   رښتيا ته رسېده غواړم

 
 په معنا دَ مجازي مينې!ځان پوهى كړه غمازه

 ګوره چا   ته  رسېده غواړم ؟... مه مې تړه  لاره  

 
 مينه  كه ګناه   ده ،  نو بيا  ګورئ  غمازانو څه؟

 زه  هم    ګناهګار   يم  وَ  سزا   ته  رسېده غواړم

 
 نه خو   لېونى   يم  ، نه  مجنون، فقط شاعريمه

 تل  په   تخيل  كې   وَ  ښكلا   ته رسېده غواړم

 ــــــــــــــ

 
 )غزل(
 

 ستړي زندګي  ده   ،    كه     ستړجنه   لار

    لاركږه    وږَه    اوږده      ازغنه   ...        دا 

 



 نه          لري     منزل       دَ       ژوندانه    مزل

 تش په  وړاندې  تله  دي  په   غمجنه  لار

 
 نن   سبا  خو   مينه   دَ    جذبې    په      څير

 ښكاري      دَ    اغراضو     فرېب جنه    لار

 
 ژوند   لكه    لوُخړه   زما    وَ   سترګو   ته

 هيڅ  كړي  په  ګړذجنه   لارټول  څيزونه  

 
 مخ په وړاندې تېرې شوې دَ وخت كډې

 پاته    زه   تنها   شوم    په     خوړجنه    لار

 
 كله   به    رسېږي     وَ     منزل    ته      شوق

 ،      تر   لرې   لرې    ارمان جنه      لار...ده  

 ــــــــــــــ

 
 )غزل(
 

 نګه زه هم لېونتوب  دَ لاسهدَ  خوشُي   خيال  په  ر

 اوسم  له  ځانه    بې    خبر    دَ      مئينتوب   دَ  لاسه

 
 دَ   نن  په  دې  ناولې  وخت  او  په  لړلې  ژوند كې

 خلګ   سړى  نه   مني   څوك   دَ  سړيتوب  دَ لاسه

 
 ګيله   به   څه   كوم  له  تا ،  لا  دَ  ګيلو نه  يې  اوس

 زور او زياتى دَ ماشوم توب دَ لاسهوړم به دي هر 

 
 ستړى ستومانه شوم په ژوند، خو دَ رڼاؤ په ځاى

 شومه  ملګرى   دَ   تيارو ،   دَ   ياغي توب   دلاَسه

 
 دومره مجبور  يم  چې  غندلى   نه  شم   ظلم  دَ  يار

 دَ  خپلې   مينې   دَ   جذبو   دَ      مرئيتوب    دَ  لاسه

 
 !مينې   شوه   ارزانه  په  بازار كې شوقهبيهه    دَ    

 نن   دَ  پيسو  دَ   ډېر  لالچ  او   دَ  زياتوب     دَ  لاسه

 ــــــــــــــ

 



 )غزل(
 

 څه   جنجال   شوه   راته!   مينه  دي  ياره

 چې دنُياګۍ هم خوب او خيال شوه راته

 
 څله  به   نه    زړَېږم      ستا      په      هجران

 لمحه  چې  په  كې   كال    شوه     راتههره 

 
 ستا په جنون كې ړوُمبۍ ورځ خو  لا څه

 شپه هم  اريانه  زما  په   حال   شوه    راته

 
 وَ   رسېدمه   وَ    معراج    ته    دَ         عشق

  كه   رسوائي    په    تندي  خال شوه  راته

 
 !دَ  شوق  په  سترګو  كې  لاهو     انجلۍ

 ه  نخره   دي    هم    مثال        شوه    راتههر

 ــــــــــــــ

 
 )غزل(
 

 نور  مې  په  اوښكو  نه  بلېږي  څراغ

 رُوڼ    شه     ټپرَېږي   څراغ!      سهاره

 
 دَ  باد  په  شان  ظالم  غماز     دَ   مينې

 په  چا  هم  بل  نه  پيرزؤ   كېږي  څراغ

 
  سهار   كه  په  ما!    اې  دَ  اُميد   لمره

 نه  شپه   تېرېږي  ،  نه  رُوڼېږي   څراغ

 
 زما دَ وجود په وران مزار كې همېش

 غمجن   زړګى   لكه   لوګُېږي     څراغ

 
 دَ غم  په شپه مې لكه ستوري په مخ

 قطره    قطره   اوښكې   ځلېږي  څراغ

 
 تل   دَ     شهيدو      آرزوګانو   په   ګور

 كه    سوځېږي    څراغشوق هره شپه ل



 ــــــــــــــ

 
 )غزل(

 
 اكثره    خو    دَ     مينې     په     درك      دَ      غوښې     زړه

 ما   هم   وَ     ژړَوي      دغه     كودك      دَ       غوښې    زړه

 
 بريښنا غوندې مې پړكَ وهي په تريخ مانده احساس

   غمه  ډك   دَ   غوښې  زړهپه   هيله   دَ  ژوند  پروت  له 

 
 په ښار كې دَ  سپين  پوستو هر يو موم  غوندې  سړى

 كوګل   كې    ګرځوي   تر  كاڼې  كلك   دَ غوښې    زړه
 

 تر   څو    به   خوري   څاپېړې   دَ   حالاتو  په    ووړ  قد؟

 دا   زما    يتيم    بې كوره    ،   خوار هلك دَ غوښې زړه

 
   ناروغه    لمر    دَ    خپل    لالي    ساړه  خلوصپه   ژېړ  

 بس   مه    چاؤده    نور    شوقه    دا  ګزك    دَ غوښې زړه

 ــــــــــــــ

 
 )غزل(
 

 عجبه    ښهر    ؤ    چې    نن         يې        خرابې    لټوم

 تر  خاورو   لاندې   يې    زړَې    وركې  كوڅې لټوم

 
   ستړى    مسافر    دَ    اُميدونو   دَ  دشتلكه     يو  

 زه   هم    وَ    ځانته   دَ       دروغو       حوصلې    لټوم

 
 ستا   دَ  غرض   له  بله  اوره     ،     زه  الوتى  لوُګى

 اوس  په  فضا  كې  دَ  وجود خس  او خاښې  لټوم

 
  شپه  كه  سهار لري ،  سهار جوړ كړه باداره په ما

 زه هم له ستورو سره ويښ، سپينې سپېدې لټوم

 
 تش  دي   په   خيال   تنده دَ  رُوح  زه ماتولَى نه شم

 ته  خو  سراب  يې   ،   زه  دَ   ځان  تږې   څپې  لټوم

 



 دَ پرونۍ ورځې دَ عشق په ښكلې ښار كې  شوقه

 دَ           آرزوګانو        نړېدلې        كنډوالې         لټوم

 ــــــــــــــ

 
 )غزل(
 

 كوي به څوك په پرېدۍ خلُې څه باور

 نه   شته   په   ځان   لا   دَ شېبې څه باور

 
 پام  كوه  چې مات  يې نه كړې!   لاليه

 زړه  خو  شيشه ده، په شيشې څه باور

 
 كله   به    وي    جار   جار   او  كله نفرت

 په   موسمي   ډؤل    يارانې      څه   باور

 
 هر  څه   به   خاورې  شي  له خاورو سره

 په ښكلې نقش، ښكلې څېرې څه باور

 
 ورك  به  له  ځانه  شې  تيارو كې  دَ  غم

 راځه  په  تورې  شبې څه   باور!   شوقه

 ــــــــــــــ

 
 )غزل(
 

 !دَ    سترګو   دَ    بڼو   له     غشو    ځان    ژغوره    زړګيه

 !ي مړ كړي، په ډېر پام ګوره زړګيهپه   چل   چل   به   د

 
 وړه     غوندې      دنُيا    به      دي    تباه     شي   له   هوسه

 !په     زور     زور    مه     درزېږه   ،    په قرار ښوره زړګيه

 
 دا   ستا    خيرن   وجود به   په  خلوص كه خداى كول زه

 !   دَ     اشنا    توره   زړګيهوينځم     په       مينه       مينه     

 
 اريان دي په خپل ژوند كړمه،بادار دي تا ميرات كړي

 !دا دومره ولې ديغ  يې    له   دې    خپل    كوره      زړګيه

 
 تاؤونه      كه    دَ     مينې    دَ    سره    اور    سهلى   نه  شې



 !نوره  زړګيهبيا    ولې     دَ      شوق     غوښه    سوځوېَ   

 ــــــــــــــ

 
 )غزل(
 

 لا   به     دَ     غم    كډې   بارېږي   كله ؟

 لا به  دَ  ژوند شونډې موسېږي كله؟

 
 خوله  خوله  شو  وَ سره لمر ته انسان

 ، ژړېږي كله ؟...لا  به   آسمان   ګوره  

 
 زياته خو زما حوصلې هم شلې شوې

 ېږي    كله ؟لا      به    مزل    سر ته    رس

 
 رڼا   هم   تته   غوندې   شوه  دَ ستورو

 لا    به    دَ  شپې  اوربل  ټولېږي  كله ؟

 
 !چې اې سراب سراب زړګيه .. ګوره 

 لا  به  ستا  وچ  كوُمې   لمدېږي  كله ؟

 
 هره څېره شوه ګونڅې ګونڅې دَ ژوند

 لا به دَ شوق احساس  ځوانېږي  كله ؟

 ــــــــــــــ

 
 

 ــــــــــــــــــــــــــــــــــــــــــــــــــ

 دَ نظم  برخه 
 ــــــــــــــــــــــــــــــــــــــــــــــــــ

 
 

 ّ   ّ نعت شريف    ـــ  ١نظم 
 

  چې دَ شپې له ګڼ اوربله



 دَ سهار څېره ښكاره شوه

 نو دَ وازګو جوړ خدائيان هم

 ټول په كوزُو كوزُو سترګو

 دې كورو كېپه شيشه غون

 دَ غرور په دالان ناست ناست

 په وړانګو دَ لمر شول ويلي

 ــــــــــــــ

 
 

   ّ ماتې څانګې ّ ـــ   ٢نظم 

 
 كه  څه هم 

 لونُد دى حلق دَ تږو زړونو

 دَ باراني سترګو په اوښكو باندې

 كه څه هم

 رُوڼې يښېدلې خولې

 دي ګرځېدلې دَ ماڼيانو خښتې

 خو بيا هم

 ه ده مځكهګورئ ، تكه سر

 دَ ژوندانه تر ونې لاندې دلته

 او هر زياركش دَ ماتې څانګې په چم

 په پرې پرې غاړه راټالېږي مُدام

 دَ قصابې دَ سره پسُه په رنګه 

 چې ګوټ ګوټ وينې ځينې څاڅي كښته

 ــــــــــــــ

 
 

   ّ مړه پلونه  ّ  ـــ   ٣نظم 

 
 دلته چې ګام اُوچتوُمه وړاندې

  وَ زړه ته راشيهلته مې سم دستي

 داسې يو سام

 چې ما به مړ كړي مرګى



 داسې يو وام

 چې زه به هم خاورې شم

 دَ باد په چم دَ تېر وتلو خلګو

 چې لا يې نخښې دَ پښو ښكاري په لار

 ــــــــــــــ

 
 

   ّ اور او اوبه  ّ    ـــ  ۴نظم 

 
 مه پورې كوه اور! ياره 

 زما دَ زړه وړې نړۍ ته

 وګى بهګنې، زما دغه ل

 دَ اوبو ډكه وريځ شي

 ستا په سر باندې دَ وَسې

 بيا به خپلې لمبې ژغورې

 دَ باران له سړو څاڅكو

 ــــــــــــــ

 
 

   ّ ژوندى مَړى  ّ ـــ  ۵نظم 

 
 سړى مړ دى دَ دننه

 تش وجود دى چې ښورېږي

 دَ هوا په رخُ هر كله

 لكه مړَى په تابوت كې

 په اوږو باندې خواخوږُې

  اديرې تهراولي خپل

 له پرېدي لرې  ولاته

 ــــــــــــــ

 
 

 ّ  ّ څوك خپل، څوك پرېدى   ـــ   ۶نظم 
 

 ټوله    لمن كړم   له   چا   ،   وَ  غزَوم   چا    ته    لاس



 ځينې زبېښل كړي وينه ، دَ چا په سترګوكې اور

 ځينې په خوىُ فرښتې ،  دَ چا  شيطان سكه ورور

 
*** 

 
   له   چا   ،   وَ  غزَوم   چا    ته    لاسټوله   لمن    كړم

 ځينې آسمان ته ګوري    ،   دَ  چا  نظر  دى  په  ځان

 ځينې سپېره په  خاورو ،  دَ چا  نوموړَى  دى شان

 
*** 

 
 ټوله   لمن  كړم    له   چا   ،   وَ  غزَوم   چا    ته    لاس

 رځينې  خواږه  ژغېږي      ،   دَ چا  لستوڼې كې ما
 ځينې  دي  كاڼي  په  زړه،   دَ چا  مثال  دى  دَ   خار

 
*** 

 
 ټوله   لمن  كړم  له   چا   ،    وَ   غزَوم   چا    ته    لاس

 ځينې  څېرې   لري   سل ،   دَ   چا   شېوه  ده  لبا س

 څينې مانده دي په تول ، دَ    چا كوټه دى اخلاص

 ــــــــــــــ

 
 

 ت وړې سترګې  ّ  حّېر ــــ   ٧نظم 

 
 پراخ تندى دَ سړيتوب لا

 ګونُځې ګونُځې دى وَ ګورئ

 نن په وٍير دَ هغو خلګو

 چې په دغه اېټمي دور كې

 لوږو تندو له سوبه

 په تن ښكاري تش هډوكي

 وچ هډوكي ، وچ هډوكي

 په مثال دَ هغو ونَو

 چې خزان وي رېږَولي

 خو، بيا هم دي حيرت وړې

 هغو زړونو ته دَ غوښې



 ږ هم دَ خلې هومرهچې ل

 ښكاري نه پرې دړدېدلي

 ــــــــــــــ

 

   ّ په شېبو ګې دَ هجر  ّ ـــ   ٨نظم 

 
 غواړم

 چې ستا دَ ويده عكس په تندي

 دَ خپل نامه وَ لګومه ټيكه

 خو

 چې نرۍ څوُكه در  وړم دَ قلم

 ستا غنم رنګ نقشونه تت شي دُونې

 چې دَ يو شنه وړوكي خال په ګمان

  باندې اشعار وَ ليكمستا په څېره

 ــــــــــــــ

 
 

 ّ   ّ سل څېرې   ـــ   ٩نظم 

 
 !ستاپه كاڼو به غمازه

 زما دَ زړه وړه  اينداره

 كړيچې كړيچې شي ، منمه

 !خو، دا ياد لره نا پوهه

 كه مات شوى هر توكرى

 وَ ايندارې ته موُنېږي

 نو كوربه مې دَ زړګي هم

 سل ځېرې شي زېږَولى 

 ــــــــــــــ
 
 

   ّ  تسليمې جذبې  ّ ـــ  ١٠نظم 

 
 اوس به لا ما بېرغ په لاس



 په غال غال

 دَ پښتنې مينې  په نوم  اخيسته

 ستا دَ زړه مځكه په خپل واك كې ګله

 چې مړامو سترګو دي له ما دَ مخه

 په خوبوَلو 

 او په مړو مړو كتو

 زما دَ زړګي ټولې غښتلې جذبې

 دَ بې همته عسكرانو غوندي

 وه ځانته تسليمه كړلهيوه ي

 ــــــــــــــ

 
 

        ّ  كور كور يو مزار  ّ  ـــ ١١نظم 

 
 لا تر څو چې

 دَ نكُريزو په ارمان كې

 دَ پښتو ناوې

 په اور سېځي لاسونه

 نو تر هغو به 

 كور كور دَ پښتانه هم

 لا په سيورو كې

 دَ سرو شنو بېرغونو

 ښكاره كېږي يو مزار

 وَ نور عالم ته

 ــــــــــــــ

 
 

   ّ بې حسه دېوال   ّ ـــ  ١٢نظم 

 
 لارې لنډېږي

 ورځ په ورځ  لګيا دي

 دَ شنه آسمان

 او سپېرې مځكې تر منځ



 خو فاصلې

 پرتې هغسې دي لا

 دَ زړو تر ميانه

 دَ غوښينو خلګو

 چې ښكاري هر يو

 په خپل ځاى باندې ښخ

 لكه 

 دَ خټو جوړ بې حسه دېوال

 ــــــــــــــ

 
 

   ّ ويدې لمحې  ّـــ   ١٣ نظم 

 
 ما خو خوبونه ټول

 په ټكي ټكي

 رښتيا كول په سپينه ورځ  درباندي

 ځكه مې سترګې هم ړوُمبى له خوبه

 را ويښوَلې ستا په عكس هر سهار

 او لټولې به ما  تل معناوي

 !غرسنۍ پېغلې

 ،..په نقشونو كې ستا 
 خو چې خبر  په حقيقت شوم كله

  لا راتهنو دَ خپل ژوند ويښې لمحې

 ويدې ويدې غوندي محسوسي شولې

 ــــــــــــــ

 
 

   ّ پښتني هوډه  ّ ـــ   ١۴نظم 

 
 !اې دَ سپېره منې ناترسه سيلۍ

 !اې تكې سرې او زورَورې سيلۍ

 بلد يم ډېر ښه له تا

 چې رېږَواى شې پاڼې



 وړاى او راوړاى شې وريځ

 او هم له رېګه درواى شې غرونه

 منم منم 

  منمدا به دې هم وَ

 چې دُوړَواى شې خاورې

 زما دَ بې حسه سرُت په  قبر باندې

 او نړَولاى هم  شې

 زما دَ نامه ولاړه سپينه كتبه

 خو ،

 !دومره واوره  اې غاورې سيلۍ

  ما هم څيښلې دي شوُدې دَ موركۍ

 زه هم يو ځوان دَ پښتني هوډې يم

 نه يم كوُبۍ دَ اوبو

 او نه كيږدۍ يم چې به څيرې شمه،

 ځكه پوهى شه چې وژلى نه شېنو 

 په زور دَ مستو څپو

 زما دَ اُميد بله روښانه ډيوه

 تر سپين سهاره پورې

 او لا تر هغه دمه

 چې پورته شوي نه وي

 په ما پسې لاسونه

 ــــــــــــــ

 
 

   رّسوائي  ّ ـــ   ١۵نظم 

 
 يو نوم دى چې يې وينم

 ځاى په ځاى پر دېوالونو

 دَ خپل نوم سره ليكلى

 كه  زه او زما سيورىل

 چې په يو بل پورې  اړ  يُو

 خو تر شا چې لار ته ګورم

 ښكاري زما پلونه يوازې



 ــــــــــــــ

 
 

 ّ  ّ دَ ضمير ژغ    ـــ   ١۶نظم 
 

 هغه  يو ژغ  چې  زما  تر  غوږه  راځي

 له  ستړو  سترګو  مې  خوبونه  شړَي

 تل مې دَ شپې ويښ تر سهاره ساتي

 
*** 

 
 ژغ  چې  زما  تر  غوږه  راځيهغه يو 

 ما   دَ  ژوندون   په    تقاضو    خبرَوي

 هم   مې  دَ  وخت   په   زولنو   خبرَوي

 
*** 

 
 هغه  يو  ژغ  چې  زما  تر  غوږه  راځي

 ما ته    سبق     دَ       سړيتوب    راكوي

 ما ته   لار   ليكه   دَ    رښتيا      راښاي

 ــــــــــــــ

 
 

   ّ دمامې  ّ ـــ   ١٧ نظم

 
 سترګه سترګه

 ګنډل شوې په بڼو ده

 ژبه  ژبه 

 چيچل شوې په غاشو ده

 لاس او پښې هم

 ماتې څانګې دي، چې ځانګي

 لنډه دا، چې

 ورَ  دَ  كور كور  دى تړلى

 خو په ښار كې 

 دمامې دَ خپلواكۍ دي



 ــــــــــــــ

 
 

   ّ شلې پښې  ّ  ـــ   ١٨نظم 

 
 ديلارې دَ احساس 

 كه رګونه دي دَ وينو

 چې دَ زړه له كوره وځي

 دَ رنځونو وَ نړۍ ته

 هم په ويښه

 هم له خوبه

 خو، چې وخت دَ مزل راشي

 نو دا غبرګې پښې شي شلې

 ــــــــــــــ

 
 

   ّ پلمه  ّ  ـــ   ١٩نظم 

 
 څنګه دي وَ شړَم له ويښو سترګو

 زما دَ ماشومې مينې

 !ځوان ځوان خوبه

 هر هر كاڼې ښكاريستا دَ نړۍ په 

 زما دَ نامه سره ليكلې ، ګوره

 هغه يو نوم

 دَ هغې لوړې هستۍ

 چې دى پلمه دَ شاعرۍ وَ ماته

 چې دى پلمه دَ زندګۍ وَ ماته

 ــــــــــــــ

 
 

 ّ  ّ څه شوه پښتو ـ ـ ـ؟     ـــ   ٢٠نظم 
 

 !څه شوه پښتوـ ـ ـ ؟  غواړم  ځواب دَ دنګو غرو زامنو

  تورُه   ،    توپك   او   چې   وفا    يادېدههغه پښتو ـ ـ ـ  



 هغه پښتو ـ ـ ـ    ښېګړه   ،    پت   او   چې   حيا ء   يادېده

 
*** 

 
 !څه شوه پښتوـ ـ ـ ؟  غواړم ځواب  دَ دنګو غرو  زامنو

 هغه پښتو، چې په معنوي توګه وه ژواك او ژوندون

 ند  سباؤنهغه پښتو ـ ـ ـ   چې خال  او  خط   وه   دَ   ځلا

 
*** 

 
 !څه شوه پښتوـ ـ ـ ؟  غواړم  ځواب  دَ دنګو غرو زامنو

 ـ ـ ـ    چې   كاڼو     بوُټو       او    شنېزو    وئيلههغه پښتو 

 هغه پښتو ـ ـ ـ     چې     اباسين     او    سېلابو          وئيله

 
 

*** 
 

 !نوڅه شوه پښتوـ ـ ـ ؟  غواړم  ځواب  دَ دنګو غرو زام

 هغه پښتو ـ ـ ـ    چې     ژغېده      به         تناګانو    غوندې

 هغه پښتو ـ ـ ـ     چې     پړكېده    به  برېښناګانو غوندې

 
*** 

 
 !څه شوه پښتوـ ـ ـ ؟  غواړم  ځواب  دَ دنګو غرو زامنو

 هغه پښتو ـ ـ ـ    چې   وه   تور سرو   ته  پېزوان او والۍ

  چې   وه   ځوانانو  ته  سدرۍ   او خولۍهغه پښتو ـ ـ ـ  

 ــــــــــــــ

 
 

 ّ  ّ هغه هم ته وې  ـ ـ    ـــ   ٢١نظم 
 

 چا ، چې تر زړه راجوړَولې لارې

 لا ، چې دَ چا به ما څارلَې لارې

 څوك چې ؤ ما ته تر جهانه راتېر

 هم تر خپلوانو، هم تر ځانه راتېر

 دَ چا په ياد چې مې باڼه غورځېدل

 ا په نوم چې مې وېښته  درېدلدَ چ



 لا، چې  ليدل مې تل خوبونه دَ چا

 هغه هم ته وې ، بل څوك نه  ؤ اشنا

 ــــــــــــــ

 
 

   ّ  پټ لمر  ّ ـــ   ٢٢نظم 

 
 ما هم غوښتل

 چې شينكى خال وَ وينم

 دَ خپل زړګي دَ مېلمنې په تندي

 چې زه يې سترګه بولم

 دَ ړانده بخت

 نههم  دَ  شپې شپې ژوندا

 له تورپېكي پټ

 دَ ورك ورك رُوڼ سهار

 خو، درېغه درېغه په مزل كې دَ ديد

 په نيمه لاره مې ويدې شوې سترګې

 په انتظار دَ يوې مستې څپې

 ــــــــــــــ

 
 

   ّ  سپينې ماڼې  ّ ـــ   ٢٣نظم 

 
 دا دَ واؤرې سپين كورونه

 چې موُنېږي وَ شيشو ته

 ټولې خښتې يې دَ خونُو

  زياركښانولا خو دي دَ

 دَ محنت دَ خولو څاڅكې

 لا خو دي دَ يتيمانو

 لپه لپه يخې اوښكې

 لا خو دي دَ مظلومانو

 ،…ټكى ټكى وچې وينې 
 بس ، كه لږ هم  ژړى  تود لمر



 كښته راغلى مځكې خواته 

 نو يې ګورئ چې ويلېږي

 دېوالونه خپل تر خپله

 ــــــــــــــ

 
  

    ّ اوږد مزل  ّ ـــ  ٢۴نظم 

 
 ا او ستا تر مابېنزم

 هغه دَ  درو لوستو وړه فاصله

 دَ كمكۍ مينې ځوانېدو په هيله

 څونې اوږده شوه ، ګوره

 چې تر يو بله رسېدو له مخه

 !ما او تا دواړه ګرانې

 دَ لېونۍ ځواني تر ټاك واويښتو

 ــــــــــــــ

 
 

   ّ  زړه   ّ ـــ   ٢۵نظم 

 
 نړېدلي دېوالونه جوړ شي بيرته

 انګې هم ونَيسي پاڼېرژېدلې څ

 خو، يو دغه اوړ مارغه دى

 چې ټپَي شي

 دَ نفرت په يوه تريخ كاته هم دُونې

 چې وزرَ كله تلي وَ  الوتو ته

 نو اندام اندام يې وَ ژاړي له خوږُو

 ــــــــــــــ

 
 
 

 ّ  ّيوه پوښتنه   ـــ   ٢۶نظم 
 

 كه هر انسان په ژوندانه  كې  ځانته



 … لري په ژوند باندې حق

 نو، دا پوُښتنه كوم

 چې څوك دى هغه ماشوم

 دَ سړي زُوى دى كه يهَ  ؟

 چې په ټولنه كې نن

 په تشه خېټه او په وچو شُونډو

 خوار او ناهيله غوندې

 دَ ساتېري او كورَ كيانو په ځاى

 له بودګانو سره

 دَ يو بوده په رنګه

 په امبارونو باندې

 ګرځي خواړه لټوي

 ــــــــــــــ

 
 

   ّ سترګې  ّ ـــ   ٢٧نظم 

 
 څونې ويدې سترګې

 په تك ژېړ سهار

 سمې له خوبه ويښېدو  څخه  بيا

 دَ ورك تعبير دَ لټولو په ځاى

 په خپلو اوښكو تور باڼه پرېمنځي

 
*** 

 
 څونې اومې سترګې

 په سره غرمه كې

 دَ لوږو تندو دَ وژلو په نيت

 دَ ستړي زيار په يښېدلو خولو

  وچ لېمهسوځويَ خپل نازك او وچ

 
*** 

 
 څونې ښائيسته سترګې

 په  ضد دَ تيارو



 له توربخون غوندې ړوُمبي ماښامه

 په ځاى دَ اوښكو دَ زړګي په وينو

 بلوي ټوله شپه ډيوې دَ حسرت

 
*** 

 
 خو، درېغه درېغه

 بيا هم نه شو راويښ

 ويده نصيب  دَ دغو خوارو سترګو

 چې دَ ژوندون څېرې  له ورايه په كې

 رنګ ځلېږي هميشپه نوې نوې 

 ــــــــــــــ

 
 

 ّ  ّ په خلُه  يوه او په زړه بله    ـــ   ٢٨نظم 
 

 لارې اوږدې دي څونې

 دلته دَ زړونو تر منځ

 چې، دَ امكان اسپې هم

 ښكاري پرې ستړي ستړي

 خو، بيا هم سترګې ويني

 دغه غوړ ژبي خلګ

 دَ بېل بېل كلي خلګ

 اړكيه په سلو رښتو

 لكه كړۍ دَ زنځير

 ــــــــــــــ

 
 

   ّ قلم  ّ  ـــ   ٢٩نظم 

 
 كه خبرې كړي لاسونه

 نو، به وَ منمه دا هم

 چې يې نه شي ړنګولى

 دَ بخت كرښې له ورغوَې



 نه دَ وخت سيلۍ بادونه

 نه دَ اوښكو سېلابونه

 نه باران باران چړُتونه

 لاكن بيا هم په تندي زما

 شي راغونډې يو څو ګونځې

 چې قلم وَ وينم كله

  درو ګوتو كې دَ   ّ  ها   ّ  لاس په

 چې  په كښلو دَ څو ټكو

 يدلوي  رابذلوي تل

 ليكل شوي قسمتونه

 ــــــــــــــ

 
 

 ّ  ّ  ګونګۍ مينه   ـــ   ٣٠نظم 
 

 !اشنا   مينې     دَ  غواړم   دركول   بلنه  زه    چې 

 ستا دَ ښائيست په  نظارو كې  په  كتو شمه بوخت

 بوخت شمه  چرُتو   كې په  تا  په نشه  نشه  شم  او 

 
*** 

 
 !اشنا   مينې     دَ  غواړم   دركول  بلنه    زه   چې 

 له    ډېره   وهمه      وَ رپېږم     او     خوله   خوله     شم

 وَ سوځم  اور غوندې  په  ځان كې  او  يره    يره   شم

 
 

*** 
 

 !اشنا  ې  مين    دَ  غواړم   دركول  بلنه  زه     چې 

 راته څرګند شي ستا په سترګو كې انكار له ورايه

 په ځاى دَ مينې  دَ  نفرت  يو تريخ   اظهار  له  ورايه

 
*** 

 
 ! اشنا   مينې    دَ  غواړم     دركول  بلنه  زه   چې 

 يخ      شي   لفظونه   بيرته   ټول    په   سر  دَ  ژبې  زما



    شي  كولى   ويناځكه   چې  مينه  وي  ګونګۍ ، نه

 ــــــــــــــ

 
 

   ّ بڅركې او يرې  ّ ـــ   ٣١نظم 

 
 دَ ښائيست  دغه بڅركې

 چې له اوره دَ ځوانۍ ستا

 تل دَ ماتو ستورو غوندې

 يوې بلې خواته غوُرځي ،

 هم دغه رنګه به ډېر ژر

 دَ غرور په نغري كې 

 په لټون دَ سرو سكروټو

 مړې ايرې دَ دې وختونو 

 ا ولَړې تهوَ لړې ر

 ــــــــــــــ

 
 
 

    ّ  دَ سبا په آئينو كې  ّ ـــ  ٣٢نظم 

 
 دَ پرون ښكلې مخونه

 كه نن ګونځې ګونځې ښكاري

 نو بايد چې دَ نن  ورځې

 ځلنده ښائيست لرونكي

 چټې پېغلې او ځوانان ټول

 خپله خپله سر دَ پاسه

 دَ غرور ښكرونه مات كړي

 او په دې حقيقت پوهى شي

 ه هم ښكارېږيچې هغوئ ب

 دَ سبا په آئينو كې

 لكه وچې شاړې ونې

 ــــــــــــــ

 



 

   ّ خالي ځانګو  ّ ـــ   ٣٣نظم 

 
 امېلونه دي دَ كركو

 كه هغئ هم

 يو په يو راته پئيل

 په تار دَ مينې

 نو دي څله دَ نامه لاكټ

 په جار جار

 راپه غاړه كړو په خپل لاس

 !دَ زړه سره

 چې اوس هم ګوره لا ځانګي

 په سينې زما

 دَ خالي ځانګو په رنګه

 دَ  يو كوُنډې

 ــــــــــــــ

 
 

   ّ  وام   ّ ـــ    ٣۴نظم 

 
 راغزېږي زما په لورې

 يو تك سوُر او تړكېدونكى

 دَ سكروټې په شان بل لاس

 هم په ويښه

 هم له خوبه

 خو، چې زما تر مرۍ رسي

 نو باڼه پرې ونَښتېزم

 په وړو وړو سلُګيانو

 ــــــــــــــ

 
 

   ّ  څه تمه  ؟   ّ ـــ   ٣۵نظم 

 



 خپله سايه مې هم يوازې پرېږدي

 چې دَ ماښام زُ لفې خورې شي په لمر

 ته خو څراغ لا دَ بل كور يې اشنا

 له تا به تمه دَ رڼا څه كوم ؟

 له تا به تمه دَ وفا څه كوم ؟

 ــــــــــــــ 

 
 

   ّ  دَ خپله لاسه  ّ ـــ   ٣۶نظم 

 
 پورې ګرم نه دىبخت په ما 

 نه وختونو يم ترټلى

 ما خو خپله دَ خپل لاسه

 دَ ماشوم زړګي په خوښه

 دَ يو چا په خواخوږُۍ كې

 په صله دَ خوږې مينې

 په اثر دَ مړامو سترګو

 دَ سكون ډك ډك جامونه

 چپَه كړي دي پخپله

 ــــــــــــــ

 
 

    ّ  بېلېدل ګران دي  ّ  ـــ  ٣٧نظم 

 
 ولو په نيتچې دَ اشنا دَ هېرَ

 په واښ دَ صبر ځان تړمه څونې

 او لا يې عكس عكس پرېمنځل غواړمه

 دَ خپلو سترګو له ايندارو څخه،

 دُونې مې زړه شكوي تڼيانې ورته

 او راښخېږي له اوله هم زيات

 لكه په ځوزو پېچل شوي ورېښم

 چې خلاسوَې يې څنګه څنګه په پام

 هغونې دوئ په كې اړكېږي نور نور



 ــــــــــــــ

 
 

    ّ عدالت    ّ ـــ  ٣٨نظم 

 
 زړګى خو غواړي مُدام

 چې دَ مارغه په رنګه

 بالا بالا الوتى

 او دَ بورا په چم يې

 ګل ګل ښائيست څټلَى

 دَ ژوند له هرې څانګې

 خو، ويښ ضمير يې تړي

 دَ فرار لارې ټولې

 په دليلونو باندې

 ځكه خو هر انسان دى

 ځانته ياغي هم خپله

 ون هم خپلهځانته قان

 ــــــــــــــ

 
 

  ّ  *  ّ  هكله   ـــ   ٣٩نظم 

 
 دا چي دَ غره له لورې

 بيرته ورغبرګه شي ژر

 كلكه هكله دَ شپون

 نو دغه لوڼُې ، زامن

 دَ دنګو غرو هم بايد

 چې ژبې وَ نه تړي

 دَ بودګانو غوندې

 كه سرببره پښتو

 په چيغو چيغو له دوئ

 غواړي دَ سر پړونى

---------------- 



 )په  ّ ترينو ّ پښتو كې ّ چيغه  ّ ته واي(هكله  ـــ   * 

 ــــــــــــــ

 
 

   ّ  لټون دَ سيوري  ّ  ـــ   ۴٠نظم

 
 وړاندې په لاره دَ ژوند

 اوچتَوم ګامونه

 تش په دې هيله همېش

 چې زه به هم وسا كړم

 كله په يخ سيوري كې

 ستړيا دَ ستړي وجود

 خو، دَ دې وخت ناترسه

 ودو غرمو كېتودو ت

 نه ښكاري چېرې راته

 له پاڼو ډكه ونه 

 ــــــــــــــ

 
 

   ّ اشتهار ّ ـــ    ۴١نظم 

 
 هغه حياء او دَ حياء مجسمه

 هغه دَ كور او دَ عزت مېرمنه

 دَ نوې دور له تقاضو سره نن

 څومره بېباكه غوندې

 سترګو ته وړاندې وړاندې

 لكه لېبل دَ شُهرت

 لكه ټائيټل دَ كتاب

 خپل ښائيست په سوبدَ 

 دَ ژوندانه په  ښاريو كې ښكاري

 دَ هر بازار په دُوكانو كې دلته

 دَ شرافت په لمن

 دَ پېغلتوب او بې شرمۍ اشتهار



 ــــــــــــــ

 
 

  ّ   ّ  دَ وخت زلزلې  ـــ  ۴٢نظم 

 
 كرښې دَ لاس وي

 بېلې بېلې لارې

 دَ ليكل شوې نصيبې  ـ ـ ـ   منمه

 ا ډكې وي تلخو، چې منګولې دَ چ

 دَ ارمانوپه ځاى

 په سرو تڼاكو

 نو، دَ هغوئ دَ خټو مېني څله

 نړَوي هر كله دَ وخت زلزلې  ؟

 ــــــــــــــ

 
 

   ّ خپلواكه كوچۍ  ّ ـــ   ۴٣نظم 

 
 په زړه منګولې لګول دَ كوچۍ

 څپه دَ باد نه ده نيول

 نو څه دي ؟

 چې دَ نازكو بوُړبكيانو غوندې

 مزولو سرهتل په ټولۍ كې له ه

 دَ ژوندانه دَ هر ماښام دَ مخه

 كله په دشت

 كله لمن كې دَ غره

 خپلې كيږديانې درَوي په اوبو

 ــــــــــــــ

 
 

   ّ  برخې  ّ ـــ   ۴۴نظم 

 
 ته هم ويده شه زياته

 !اې دَ ويده بخت سر ته ناست زړګيه



 ويده وي مړي دَ ګور

 او مړي نه شي وركولاى چاته

 لهبرخې دَ ژوند هيڅك

 ــــــــــــــ

 
 

 ّ  ّ  كرښې دَ يار په نامه   ـــ   ۴۵نظم 
 

 بې تا مانده دَ ژوند په تول يم ځكه

 چې ستا له جوره سترګه سترګه شومه

 لكه خورَه  ورَه ښكلا دَ سپرلي

 چې په اؤو رنګوكې سترګې ګټي

 خو، دَ زړګي په برخه تل وي تيارې

 
*** 

 
 بې تا مانده دَ ژوند په تول يم ځكه

 چې ستا له جوره شومه سيال دَ خلګو

 لكه سره ځوانه يښېدلې وينه

 چې په رګو كې وي دَ ژوند علامت

 خو، هسې ښكاري سره سياهي دَ قلم

 
*** 

 
 بې تا مانده دَ ژوند په تول يم ځكه

 چې ستا له جوره څړيكه شوم دَ پرُهار

 لكه  تېره تېره  ازغي دَ بوُټو

 چې پاملرنه دَ ګلونو كوي

 انوي دَ احساس لارې په دړدخو، پر

 
*** 

 
 بې تا مانده دَ ژوند په تول يم ځكه

 چې ستا له جوره تكه سره غرمه شوم

 لكه  وختونه دَ اور اور پېعلتوب

 چې دَ وجود غوښه په تاؤ ويلوي



 خو، سوځېده لكه ققنس له ځانه

 
*** 

 
 بې تا مانده دَ ژوند په تول يم ځكه

 اړمچې ستا له جوره ژوند ته لارې غو

 لكه دَ بر بېوان تنها مسافر

 چې لټوي خپل بې دركه منزل

 خو، فاصلې دَ محرومۍ اوږدې دي

 
*** 

 
 بې تا مانده دَ ژوند په تول يم ځكه

 چې ستا له جوره يم لاهو په ځان كې

 لكه تازه غوندې يو مړى دَ ګور

 چې ورته پورته وي لاسونه همېش

 خو ـ ـ  اديره كې نه وي نخښې دَ ژوند

 ــــــــــــــ

 
 

    ّ ويښه شپه   ّ  ـــ  ۴۶نظم 

 
 سر دَ پاسه دا رُوڼ ستوري

 بل څه نه دي ، سرې بڅركې

 چې له اوره دَ هجرانه

 الوتلي وي آسمان ته

 هم په دې خو حسرتونه

 په اوږو دَ اُميدونو

 دَ سهار په هيله ستړي

 دَ وچ بوُټي په چم سوځي

 دَ بې خوبه سرو سرو سترګو

 ــــــــــــــ
 
 

   ّ  ترانه دَ ياغي مينې  ّ ـــ   ۴٧نظم 



 
 دلته    خو  سترګې  او   ايندارې   ووړ   نظره  ښكاري

 دلته    تيارې    دَ       بېلتانه       له     مازيګره   ښكاري

 دلته     ګرېوان     وي   دَ   غماز په  لاسو چاك  دَ مينې

  مينېراشه چې جوړ كړو په يو ستوري خپل وتاك دَ

 
*** 

 
 دلته كاختي  ده  دَ  سكون ،  وختونه  سوځي  په  اور

 دلته آثار نه شته دَ ژوند، ښكاري كور كور لكه ګور

 دلته   سړى    سړى    اويښتى    دى   تر   ټاك   دَ  مينې

 راشه چې جوړ كړو په يو ستوري خپل وتاك دَ مينې

 
 

*** 
 

 او   ازغي     پراته    ديدلته   په    لارو    زيژه     كاڼي    

 دلته   خو    څلي   په   هر ګام  دَ     محرومي   پراته   دي

 دلته    باران   ته    دَ   خلوص   تږى    دى  خاك   دَ مينې

 راشه  چې جوړ كړو په يو ستوري خپل وتاك دَ مينې

 ــــــــــــــ

 
 

   ّ  كورَ كى  ّ ـــ    ۴٨نظم 

 
 موږ خپله بيرتهڅونې به ښه واى كه 

 هغه ګړۍ واى نړولى هلته

 له خاورو جوړ هغه كوچنى كورَ كى

 هغه زموږ دَ ناوكيانو مسكن

 چې ما او تا جوړ كړى ؤ په مينه

 دَ ماشوالې په تودو غرمو كې

 ! اې دَ غريزي سيمې پېغلې جلۍ

 نو به هيڅكله ګرځېدلې نه واى

 هغه ناورانه كورَ كى دَ يادو

 پول دَ شپوږمۍپه تا چارپېره لكه ش



 او نه به ما واى سنجوَلى كله

 دغه ستا كور دَ ارمانون زيارت

 ــــــــــــــ

 
 

   ّ ژوندۍ اديره   ّ ـــ   ۴٩نظم 

 
 دا خو ګڼه اديره ده

 چا وئيل چې ښاريه ده ؟

 دلته دي ټوله قبرونه

 نه بازار شته ، نه كورونه

 مړ احساس دى ، مړې مړې ستركې

 ونهمړې جذبې ، مړه  ضمير

 هر سړى دى كفن كښونكى

 ځكه ژوند په كې ساه اخلي

 هم په هر ګام دي ولاړي

 فرښتې دَ مرګ خارمړي

 ــــــــــــــ

 
 

   ّ  خيالي تړون   ّ ـــ   ۵٠نظم 

 
 !اې دَ اشنا په باب دَ ويښې خوبه

 كله خو ته هم شه رښتيا په هېره

 چې زه هم وَ وينم دَ سترګو وړاندې

 ليدلې سترګېدَ خپل خيالي يار نا

 چې مې زړګى تخنوي

 چې مې اروا موسوَي

 هوكه ، هغه چې تهمتي يم باندې

 له ننه  نه  ، زما له ژونده راهسې

 خو، بيا هم نه شوې ټولې

 ګڼې تيارې دَ هجران

 او نه سهار شو كله



 زما په دې شپه غوندې ژوند

 ــــــــــــــ

 
 

    ّ  مينه   ّ ـــ  ۵١نظم 

 
  ـ  منممينه جذبه ده  ـ ـ

 مينه كڼه ده  ـ ـ ـ  منم

 مينه ړنده ده ـ ـ ـ  منم

 مينه  كتاب  دى  دَ ژوند

 مينه نصاب دى  دَ ژوند

 هر څه هر څه ، خو انقلاب ده مينه

 پښتني هوډه ، مست سېلاب ده مينه

 غرونه دَ وخت دي ورته لوُټې لوُټې

 دَ رواياتو پړي پرې دي ورته

 مرګى هم ځان په ګوتو نه وركوي 

 كه خو هر مئين زړګى وي ياغيځ

 او دَ ياغي جذبو له اوره امان 

 په سره تاؤ كوي خوله په كاڼو... چې  

 هوكه ، په هغه كاڼو

 چې دَ ږلۍ غوندې ورېږي په دوئ

 ــــــــــــــ

 
  

  ّ   ّ  دَ ګل په نامه   ـــ  ۵٢نظم 

 
 وياړمه ـ ـ ـ ـ  زه په  ازغي ځان هر كله

 ! ښكلې   ګلهځكه چې  اې   ناپوهه  

 
 ّّ  پاي  له     ژونده   دَ    فنا       قدرونه

 پاي   له      خاورو   دَ   بقا      قدرونه

 پاي   له       كاڼو   دَ   دنُيا       قدرونه

 پاي له   شپې  دَ سپين سبا  قدرونه

 پاي  له  خيرو   دَ  ښكلا      قدرونه   ّ



 
  ګلهنو، ته  هم  پوهى شه كه دانا يې

 كه  ګل يې  ،  نو له  ما يې ګله !  ګله

 ــــــــــــــ

 
 

  ّ  ّ   پټ پټُاڼې  ـــ   ۵٣نظم 

 
 ځينې سترګې دي

 چې ما دَ وركو غواړي

 ځينې سترګې دي

  چې زه يې ليدل غواړم

 خو

 نه لاره دَ طلب رسي وَ سر ته

 او 

 نه دغه پټ پټُاڼې زموږ تر منځه

 درَوي دَ صبر جګ جګ دېوالونه

 ــــــــــــــ

 
 

    ّ  پښتنه پېغله   ّ ـــ  ۵۴نظم 

 
 ته  په  خوىُ   دَ   غرسنۍ   يې   ،   تا په  كوم  نامه  وَ   ستايم

 ته   باران  يې  ،   ته   سيلۍ  يې  ، تا په كوم نامه وَ ستايم ؟

 
 دَ  پټكي  شمله   ده   هسكه  ستا  له  جوره  دَ پښتون پلار

    زمرۍ   يې ،  تا په  كوم نامه وَستايم ؟ته   په  ښځه  ځان 

 
 ستا   دَ  سترګو   په  حجرو  كې  دَ خلوص  مېلمانه  اوسي

 ته  نرګاړې  انجلۍ   يې   ،    تا  په  كوم  نامه    وَ    ستايم ؟

 
 ستا  په  مينه  كې   پښتو   ده   ،   ما   ته  نه  منې  له    مرګه

   ،   تا  په   كوم   نامه   وَ  ستايم ؟ته  هم  لوُر  دَ  ملالۍ  يې

 
 له بنګړئيو او له ګوتكو،خوښې  دي  په   لاس بېړۍ ستا



 ته   بېرغ  دَ  خپلواكۍ   يې  ،  تا   په  كوم  نامه  وَ ستايم ؟

 
 ستا  خندا  ده دژَوند زېرى ، ستا په خشم كې مرګى  پټ

  ستايم؟ته  وږمه  يې  ،   ته سيلۍ يې،    تا په كوم نامه وَ

 
 ستا په ژغ كې خوږ سرور دى،خوندكوي تل ژغېده ستا

 ته نغمه يې، ته شپېلۍ يې، تا په  كوم   نامه    وَ   ستايم؟

 
 ستا   چې   پټ  وي  تر څو  پورې   دَ  حياء   په    پلؤ   مخ   لا

 ته  اومه   غوندې   غوټۍ   يې  ، تا په كوم نامه  وَستايم؟

 
 رو،چې به  ستا  وړاندې  ځلېږيوچ دي شي هوس دَ ستو

 ته سكه خور دَ سپوږمۍ يې، تا په  كوم   نامه  وَ  ستايم؟

 
 ستا ښائيست دى له  فطرته ،  وَ   نخرو ته دي  حاجت څه

 ته  بې  تاجه  هم  راڼۍ  يې ،  تا  په   كوم  نامه    وَ ستايم ؟

 
 ېستا   شېوه  هم  لكه  شمعه   دَ   تيارو  په   ضد   سوځېږ
 ته  رڼا  دَ  زندګۍ  يې  ،  تا   په     كوم      نامه     وَ   ستايم؟

 
 هيڅ دي هرڅه بې تا دلته  ،   كه  ايندارې   دي كه سترګې

 ته  دَ ژوند اصل ستنۍ يې  ،   تا  په  كوم   نامه  وَ ستايم؟

 
 شوق   هم  ستا  په   تصور كې ،   تر  مرۍ    نيسي   غمونه

 سوكالۍ  يې  ،  تا   په  كوم   نامه  وَ  ستايم؟ته  سوب  دَ   

 ــــــــــــــ

 
 

   ّ دي آئرن اېج  ّ ـــ   ۵۵نظم 

 
 دَ پرون ټوله خوبونه

 ټول سوچونه

 ټول خيالونه

 نن رښتيا دَ ژوندانه شول

 اربَې له حركته



 دَ اېټم له بركته

 خو، مرګى ، هغه مرګى دى

 چې دَ   ّجين بم  ّ په وسواس يې

 وټ غوندې انسان همدَ روب

 په خپل غم دى لا نيولى

 ــــــــــــــ

 
 

    ّ  يوازې نه يم  ّ ـــ  ۵۶نظم 

 
 يوازي    نه      يم    ،   اندېښنې   لرمه

 دَ    زړه   په     سر   بلې      لمبې    لرمه

 
 ّ  ځكه خو كله   خوب  له خوبه ګرځم

 كله   دَ  شنې    لوُخړې غوندې ترځم

    تيارو   دَ  يو   ملګري   په  چملا    دَ

 په   هر   دويم   قدم   دَ  ورځې  پرځم  ّ

 
 يوازې      نه    يم  ،    وسوسې    لرمه

 ځانته     چارپېره    څو    ساې    لرمه

 
 ّ ځكه خوكله له خپل سيورې تښتم

 كله   له  وامه   دلې    دُورې      تښتم

 له  ګولېدَ مرګ  له خلې او  دَ  اجل  

 له  ښاره  زه  دَ  غره  په  لورې  تښتم  ّ

 ــــــــــــــ

 
 

   ّ  سباؤن    ّ ـــ    ۵٧نظم 

 
 دَ پرونۍ شپې

 دَ ښائيسته غوندې خوب

 كه تعبير  ّ نن  ّ  وَ ګڼم

 نو به دَ ژوند



 په غم لړلي لمحو

 او چارپېرچل كې دَ وخت

 زه خوار په وږي خېټه

 وَ لرم هيله په څه

  سباؤن ؟دَ خندني

 ــــــــــــــ

 
 

    ّ  پيسې  ّ ـــ   ۵٨نظم 

 
 دَ سهار له لمر ختو

 دَ ماښام تر خورېدو

 ټول اقدار دَ ژوندانه

 وركړه راكړه بد او ښه

 ګوا هر څه او تقا ضې

 نن سبا ښكاري پيسې

 ــــــــــــــ

 
 

    ّ نفس   ّ ـــ   ۵٩نظم 

 
 هغه سړى

 
 هغه نوموړَى سړى

 هغه غښتلى سړى

 ې ما ترځان  دباندېچ

 خپل چارپېرچل كې چېرې

 نه كړو مونده كله هم

 
 هغه سړى

 
 هغه غاورٍه سړى

 هغه جابره سړى

 نن ورځ په خپله  بڼه



 ما په خپل ځان كې وَ ليد

 دَ زړه په سترګو باندې

 ــــــــــــــ

 
 

   ّ  يوه خطا    ّ ـــ   ۶٠نظم 

 
 كشكې زه  ړوُمبى خبر واى

 فقط دومره

 ومرههوكه ، د

 چې يو ورځ به زه او زړه هم

 سم سره له آرزوګانو

 دَ دې خپلو سرو سرو اوښكو

 په سېلاب كې وَ يهېږو

 لكه  خټې

 لكه شګې 

 او لا خړ كچه كورونه

 نو به نه واى ورګډ شواى

 كله هم داسې په مينه

 زه دَ مينې وَ درياب ته

 لا دَ هغو ښكلو سترګو

 دَ خمُار ډكو چينو ته

 شو كېچې تر ننه يې ن

 لامبوزن لامبوزن ښكارم

 ــــــــــــــ

 
 

  ّ   ّ  عقيده زما دَ مينې   ـــ  ۶١نظم 

 
 چې له خدائيه  كه بل چا ته

 اجازه دَ سجدې واى

 نو به ما واى لګولى

 خپل تندى وَ هغه يار ته



 چې هم خپله تل ولاړ  وي

 وَ بتُانو ته خاورو

 لاس نړلى  ـ ـ لاس تړلى 

 كېدَ اغراضو په مندر 

 ــــــــــــــ

 
 

   ّ  څوك به واي دَ ناز غاړې ؟  ّ ـــ   ۶٢نظم 

 
 څوك به واي دَ ناز غاړې ؟

 دَ ساه ګانو په دې لوبه

 چې يادېږي په نامه ژوند

 خو ښكارېږي دَ خوب غوندې

 خاورې خاورې

 سپېرې خاورې

 
   ـــــ٢ــــ  

 
 څوك به واي دَ ناز غاړې ؟

 دَ امُېند په وږمو باندې

 كلاؤې  زېږَوي تلچې ښ

 خو څكلَى يې څوك نه شي

 لكه زهر

 تراخه زهر

 
   ـــــ٣ــــ  

 
 څوك به واي دَ ناز غاړې ؟

 دَ وختونو په دې ناوې

 تر سپرلي چې هم ده ښكلې

 خو همېش له غمه ژاړي

 لكه كونډه

 خواره كونډه

 
   ــــ ۴ــــ  



 
 څوك به واي دَ ناز غاړې ؟

 دَ دې ژوند په موسمونو

 ږي  رابدلېږيچې بدلې

 خو سكون په كې هغئ لا

 همېش ښكاري

 يو پوُښتنه

 ــــــــــــــ

 
 

    ّ  جنون   ّ ـــ  ۶٣نظم 

 
 ورك   يم  له  ځانه  زه  په تا كې دُونې

 دَ      انتها  ،   چې    انتها     ده   څونې 

 خو  بيا هم زه  دَ  ويده  بخت  له جوره 

    تا  هغونېپه     ويښه      لرې    يم   له

 
*** 

 
  ورك  يم  له  ځانه  زه  په تا كې دُونې

 چې  زما  دَ   فكر   ژورتيا    ده   څونې

 خو بيا هم زه دَ سترګو وړاندې مُدام

 ښكارم  بندي  دَ خپل  وجود   هغونې

 ــــــــــــــ

 
 

   ّ  ړنده نړۍ   ّ ـــ   ۶۴نظم 

 
 لمر كه خېږې  كه ډُوبېږي

 خو دا خوُنه

 ړه خوُنهدَ ز

 لكه تور لحد دَ مړَي

 چې وړانګه هم دَ رڼا لا

 نه شي كښلى ورته لاره

 ــــــــــــــ



 
 

   ّ؟    ّ  ـــ     ۶۵نظم 

 
 يو خواته  مري

 سړى سړى له تندې

 وَ يوه  ګوټ ته

 دَ خواهش دَ چينې

 او بلې خوا،

 ډُوبېږي ښځه ښځه

 په خپل اوبه غوندې وجود كې خپله

 لكه سُوروۍ كشتۍ

  شنه درياب كېپه

 ــــــــــــــ

 

 درېغه
 ـــــــ

 
لښ ګخل        غهېدر ېچ ېک

درځ   ه انق وه یوا پ  پ
 اویدلېرېوږهمل   

پ     ور د ېش ه تمونوت  ل
ک   ه راېخزانتلون  ای ل
ل  هړز د ب ې ون ه ي و ب  ن

م   م ظل ه ظل   ېداس پ
څه  هي ه کل ول ن دي ک  لان
و ر تل و وښپ  ت  د خپل

 ____ 
 

 ّو     ّ   پښت ـــ   ۶۶نظم 
 

 هغه څوك ده ؟

 دَ چا لوُر ده ؟

 دَ چا وينه ، دَ چا خور ده ؟

 چې په سرو سرو اوښكو ژاړي



 سر ببره، در په دره

 دَ ژوندون لارو كوڅو كې

 په مخ لوُځه

 په پښو لوُڅه

 په زړَو څيرو جامو كې

 سرګردانه ، پرېښانه

 په وجود ستړې ستومانه

 له خپل ځانه بې خبره

 له جهانه بې خبره

  بې رحمه وخت په لاس كېدَ

 لېونۍ سپېڅلي غوندې

  په ارمان كې  دَ  نكريزو

 يېغلتوب بائيلي  زړېږي

 په فرياد فرياد ژغېږي

 !چې ، اې خلګو

 !ړندو خلګو

 ماته وَ ګورئ ، زه څوك يم ؟

 دَ چا لوُر او دَ چا خور يم ؟

 زما په سر پړونى نه شته

 زما لاسونه بې بنګړئيو

 زما غوږونه بې والئيو

 آخر ولې   ـ ـ ـ  آخر ولې ؟

 يهَ  دَ وخت زامنو ولې ؟

 زه بې وسه ، بې آسرې نن

 زه بې كوره ، بې پړدې نن

 دَ خپلوانو په لټون  تل

 دَ مرُاد كچكول په لاس كې

 دَ سوالګيرې په شان ګرځم

 زه سوالګيره ؟

 زه سواګيره ؟

 !سترګې رُوڼې كړئ يهَ خلګو

 !دَ غفلت دَ تيارو خلګو

 پېژنئ خلګوما هم وَ 



 زه دَ دنګو غرونو لوُر يم

 زه پښتو يم 

 پښتنه يم 

 ــــــــــــــ

 
 

   ّ  فاصلې   ّ ـــ   ۶٧نظم 

 
 يو قدم په زيژه كاڼي

 بل قدم په ازغن بوُټي

 خو، لا هغه فاصلې دي

 دَ ژوندون دَ خواهشاتو

 چې لنډېږي نه هيڅكله

 په دې لارو  زوال جنو

 ــــــــــــــ

 
 

    ّ  ازلي تړون   ّ   ـــ۶٨نظم  

 
 كومه ورځ چې ستا دَ زُوكړې وه

 هغه ورځ

 ما ليدلي وه په  ويښو سترګو باندې

 په اينداره كې

 خيالي غوندې څېره ستا

 
 كومه شپه چې راته مرګ وله

 هغه شپه

 تا په مينه زما دَ زړه په واړه غولې

 دَ تيارو په  ضد

 څراغ  دَ ژوندون  بل كړو

 ــــــــــــــ

 
 

   ّ  دَ رڼا ملګري   ّ ـــ   ۶٩م نظ



 
 ته دَ رڼا سره سم ځغلې

 دَ ماښام په لورې

 او زه دي سيورى دَ وجود يم

 تا سره سره ځم

 خو، دَ بېل بېل فطرت له جوره

 ما او تا هم مُدام

 چې څونې دواړه ليدل كېږو

 څنګ په څنګ دَ ورځې ،

 دغونې ورك شو له يو بله

 په كوڅو كې دَ شپې

 ــــــــــــــ

 
 

    ّ  دَ طلب تنده   ّ ـــ  ٧٠نظم 

 
 چې دَ سوچ هر يو نيلى مې

 دَ اُميد له هر ګودره

 دَ جانان په طلب ستړى

 او ناهيله غوندې بيرته

 دَ ماښام خواته ، راغبرګ شي

 نو، په اوښكو يې دَ سترګو

 اوبوَمه تنده داسې

 لكه زه چې يې له وركو

 ټوله ټوله ورځ غوښتمه

 ــــــــــــــ

 
 

    ّ   ټپ دَ نامه   ّ ـــ  ٧١نظم 

 
 كه له سترګو

 زما دَ هر يو عكس په رنګه

 زما دَ نوم

 هغه تك شنه او مړه حرفونه



 چې تا كښلي په سپين لېچ  ؤ

 په نرۍ ستن ،

 لا هم بيرته

 !په پنر وَ پژېَ  ګله

 نو

 هغسې به يو ټپ

 لكه اينداره

 زما دَ ياد هره څېره تل

 په تا ويني

 ــــــــــــــ

 
 

    ّ  تلكې   ّ ـــ  ٧٢نظم 

 
 كه تښتېده غواړي څوك

 له خپله ژونده چېرې

 نو به په كومه تښتي ؟

 چېرې به مخه كوي ؟

 ځكه چې ښكاري هر لور

 دېوال  دېوال رسمونه

 غوُنډۍ غوُنډۍ خنډونه

 درياب درياب غمونه

 او لا ، قدم په قدم

  ولاړي دي تلكې

 ــــــــــــــ

 
 

 ّ ّ  آخري سندره      ـــ  ٧٣نظم 
 

 نورې    اندېښنې   زياته......    نه  شمه  پاللى   بس    

 نه   دَ   وٍير  شېبې   زياته ،  نه  دَ  ژوند لانجې  زياته

 
*** 

 چاته لوُند ازغى ښكارم، څوك غموَي ژوند په ما



چاته خواركَى ښكارم، څوك وهي پسخوند په ما
اسې    مسخرې    زياتهنه   شمه   زغملى  تل    ،     د

نه   دَ   وٍير   شېبې    زياته ،  نه  دَ ژوند لانجې زياته

***

څونې   چې  نېستمن   يمه ،  دُونې  مانده   تول لرم
څونې  چې  غمجن  يمه ، دُونې  تش   كچكول   لرم
نه   شم    ټكولى     زه    ،     بندې       دروازې     زياته

شېبې  زياته ، نه  دَ  ژوند    لانجې    زياتهنه  دَ  وٍير 

***

دلته    مې   لمر  ملا   سېځي  ،    هلته   دَ   كلو   مزل
دلته   مې  خپل   بخت   ترټي ،   هلته په  ارغو  مزل

ساه   سره  رښتې   زياته!  نه   غواړم    ساتل   شوقه
لانجې  زياتهنه   دَ   وٍير  شېبې  زياته  ،  نه  دَ  ژوند 

ــــــــــــــ

